	Татарстан Республикасы Дәүләт Советы

мәгълүмат бюллетене


	Парламент хәбәрләре
	Парламентские вести


	Информационный бюллетень

 Государственного Совета Республики Татарстан 

	   №1  (198-199)
	   ГЫЙНВАР-ФЕВРАЛЬ,   2014 ел


БУ САНДА:

·  ХРОНИКА

· ДӘҮЛӘТ СОВЕТЫ КОМИТЕТЛАРЫНДА
· ДӘҮЛӘТ СОВЕТЫ УТЫРЫШЫ 
· ДЕПУТАТ БЕРЛӘШМӘЛӘРЕНДӘ
Казан- 2013
Баш мөхәррир -
Ратникова Р.А. – Татарстан Республикасы Дәүләт Советы Рәисе урынбасары 

Баш мөхәррир урынбасары -
Миңнуллин Р.М. – Татарстан Республикасы законнарының татар һәм рус телләрендәге текстлары тәңгәллеген билгеләү  комиссиясе рәисе 
Редакция коллегиясе:

Гусев А.П. – Татарстан Республикасы Дәүләт Советы Рәисе урынбасары,  Татарстан Республикасы Дәүләт Советында “Бердәм Россия” фракциясе җитәкчесе; 

Маврина Л.Н. – Татарстан Республикасы Дәүләт Советы Секретаре;

Вәлиев Р.И. – Татарстан Республикасы Дәүләт Советының Мәдәният, фән, мәгариф һәм милли мәсьәләләр комитеты рәисе;

Галиев М.Һ. – Татарстан Республикасы Дәүләт Советының Икътисад, инвестицияләр һәм эшкуарлык комитеты рәисе;

Миргалимов Х.Г. – Татарстан Республикасы Дәүләт Советының Дәүләт корылышы һәм җирле үзидарә комитеты рәисе урынбасары, Татарстан Республикасы Дәүләт Советында КПРФ фракциясе җитәкчесе;          

Водопьянова Т.П. – Татарстан Республикасы Дәүләт Советы депутаты;

Ощепков А.А. – Татарстан Республикасы Дәүләт Советы Аппаратының Хокук идарәсе башлыгы;

Һидиятуллин А.Р. – Татарстан Республикасы Дәүләт Советы Аппаратының Оештыру идарәсе башлыгы;

Макуева Р.Г. – Татарстан Республикасы Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге  башлыгы (мөхәррир);

Толчинский Л.Г. – "Татмедиа" ачык акционерлык җәмгыятенең   "Татар-информ" мәгълүмат агентлыгы” филиалы генераль директоры.

	
	                                        Хроника 


● 9 гыйнварда ТР прокуратурасы хезмәткәрләрен һәм ведомство ветераннарын һөнәри бәйрәмнәре белән ТР Дәүләт Советы Рәисе Фәрит Мөхәммәтшин котлады. 

ТР Прокуроры Илдус Нәфыйков тәбрикләү чыгышында бүгенге көндә күзәтчелекнең алгы планда булуына ишарәләде. Ул муниципаль хакимият белән хезмәттәшлеккә игътибарны юнәлтеп, халыкны борчыган мәсьәләләр буенча конструктив карарлар табуның әһәмиятен ассызыклап узды. 

Фәрит Мөхәммәтшин, өч гасыр дәвамында диярлек прокуратураның изге традицияләрен саклап, аларны буыннан-буынга күчерүче ведомство хезмәткәрләренә рәхмәтен ирештерде. Ул яңа прокурор җитәкчелегендәге прокуратураның тагын да ачыграк, калыплашкан төстә эшләвен, Илдус Нәфыйковның гражданнарны кабул итүдә дә актив эшләвен ассызыклап узды. 

Фәрит Мөхәммәтшин, соңгы вакытта динара, милләтара тынычлыкны бозарга теләүчеләрнең баш калкытуына тукталып, прокуратура хезмәткәрләрен бу мәсьәләләрдә аеруча уяу булырга чакырды. 

Тантанада ведомство алдынгылары РФ Генераль прокуроры бүләкләре, ТР Министрлар Кабинеты, Дәүләт Советының, Казан шәһәре мэрының Рәхмәт хатлары һ.б. белән бүләкләнде. 

● 10 гыйнварда ТР Дәүләт Советы Рәисе Фәрит Мөхәммәтшин Акҗа Нурбердыеваны Төркмәнстан Мәҗлесе Рәисе итеп сайлануы белән котлады.

Татарстан парламенты җитәкчесе котлау телеграммасында ассызыклаганча, ТР Дәүләт Советы күпьеллык парламентара хезмәттәшлеккә югары бәя бирә һәм аны дәвам итүгә омтылыш белдерә. 

Шулай ук телеграммада Фәрит Мөхәммәтшин Гурбагөл Бәйрәмовны да Төркмәнстан Мәҗлесе Рәисе урынбасары вазыйфасына сайлануы белән котлады. 

● 11 гыйнварда ТР Дәүләт Советы Рәисе, Татарстан Волейбол федерациясе президенты республика журналистлары белән очрашты. ТР Дәүләт Советында узган очрашуда 60ка якын журналист катнашты, алар арасында район, республика һәм федераль ММЧ вәкилләре дә бар иде. 

● 13 гыйнварда “Татмедиа” матбугат һәм массакүләм коммуникацияләр агентлыгында республика җитәкчелеге вәкилләре ТРның ММЧ җитәкчеләре һәм Россия ММЧларының Татарстандагы махсус корреспондентлары белән очрашты. 

Россия матбугаты көне уңаеннан уздырылган бу чарада ТР Дәүләт Советы Рәисе Фәрит Мөхәммәтшин, ТР Президент Аппараты җитәкчесе Әсгать Сәфәров, ТР Дәүләт Советы Рәисе урынбасары, ТР Журналистлар берлеге рәисе Римма Ратникова һәм “Татмедиа” матбугат һәм массакүләм коммуникацияләр агентлыгы җитәкчесе Ирек Миңнәхмәтов катнашты. 

Чара Фәрит Мөхәммәтшинның чыгышы белән башланып китте. Ул журналистларны һөнәри бәйрәмнәре белән котлады һәм аларның эшчәнлегендәге кайбер мәсьәләләрне күтәреп чыкты. 

Фәрит Мөхәммәтшин 2014 елда журналистлар алдында торган иң мөһим бурычларның берсе дип сайлау кампаниясен яктыртуны атады. Хәзерге көндә 63 сәяси партия бар, диде ул. Аларның нинди максат белән эш итәргә җыенуын халыкка җентекле һәм аңлаешлы рәвештә төшендерергә кирәк. 

Чыгышын йомгаклап, ТР Дәүләт Советы Рәисе, журналистлар икътисад, сәясәт, авыл хуҗалыгы, спорт һ.б. темалар буенча махсуслашырга тиеш, дип белдерде.  
● 20 гыйнварда Татарстан Фәннәр академиясендә академик, ТР Дәүләт Советы депутаты Азат Зыятдинов юбилеена багышланган тантаналы җыелыш булды. Анда ТР Дәүләт Советы Рәисе Фәрит Мөхәммәтшин катнашты һәм чыгыш ясады.

Галим һәм күренекле җәмәгать эшлеклесен 75 яшьлек юбилее белән республика җитәкчелеге исеменнән тәбрикләп, Фәрит Мөхәммәтшин аның Татарстанда нефть химиясе үсешенә керткән өлешен билгеләп үтте. Юбилярның җәмәгать эшчәнлегенә тукталып, парламент җитәкчесе Азат Зыятдиновка депутат буларак та зур бәя бирде. 

Аннары Фәрит Мөхәммәтшин Азат Зыятдиновка ТР Дәүләт Советы Рәисенең Рәхмәт хатын тапшырды. 

● 25 гыйнвар көнне Идел буе физкультура, спорт һәм туризм академиясендә “2013 ел студенты” республика бәйгесенең йомгаклау тантанасы уздырылды. Әлеге бәйрәмдә республика Президенты Рөстәм Миңнеханов һәм Дәүләт Советы Рәисе Фәрит Мөхәммәтшин кунак булдылар.

Конкурсны оештыручылар карары белән, нәтиҗәләрне атау Россия студентлары көненә билгеләнде. Һәм менә 25 гыйнварда төрле номинацияләрдә җиңүчеләргә дипломнар һәм бүләкләрне ТР Дәүләт Советы Рәисе урынбасары, ТР Журналистлар берлеге рәисе Римма Ратникова, “Татарстан- яңа гасыр” телекомпаниясе генераль директоры Илшат Әминов, ТР Иҗтимагый палатасы рәисе Анатолий Фомин, ТР мәгариф һәм фән министры урынбасары Андрей Поминов, ТР Хезмәт һәм мәшгульлек министры Айрат Шәфигуллин, ТР Президенты ярдәмчесе Татьяна Ларионова һәм башкалар тапшырды. Ә конкурсның төп бүләкләрен җиңүчеләр Татарстан Президенты Рөстәм Миңнеханов һәм Дәүләт Советы Рәисе Фәрит Мөхәммәтшин кулыннан алдылар. 

“Ел вузы” номинациясендә гран-прины тапшыру өчен сәхнәгә чыккан Фәрит Мөхәммәтшин, конкурста катнашучыларга һәм җиңүчеләргә мөрәҗәгать итеп, республика җитәкчелегенең югары белем системасына зур игътибар бирүен билгеләп үтте. “Ел вузы” дипломын Илшат Гафуровка тапшырганда, республика парламенты җитәкчесе, Казан федераль университеты үзенең казанышлары белән горурланырга хаклы, дип искәртте һәм әлеге уку йортының республика өчен әһәмиятен ассызыклады. 

Аннары Фәрит Мөхәммәтшин ТР Дәүләт Советының махсус бүләге турында хәбәр итте: Казан федераль университетының Халыкара мөнәсәбәтләр институтында укучы 3 студент 2014 елда Страсбург шәһәрендә урнашкан Европа Советы штаб-квартирына сәяхәт кылачак. 

“Ел студенты” конкурсының иң төп бүләгенә ия булучыны атаганчы, Татарстан Президенты Рөстәм Миңнеханов студентларны гаҗәеп оештырылган бәйрәм чарасы белән котлады. Шуннан соң ул “Ел студенты” конкурсында җиңүчене атады һәм Казан федераль университеты студенты Илдар Хуҗәтовка гран-при тапшырды. 

● 27 гыйнварда РФ Тикшерү комитетының ТР буенча тикшерү идарәсе коллегиясенең киңәйтелгән утырышы булды. Утырышта ТР Президенты Рөстәм Миңнеханов, Дәүләт Советы Рәисе Фәрит Мөхәммәтшин, Казан мэры Илсур Метшин, ТР Югары Суды Рәисе Илгиз Гыйлаҗев, ТР прокуроры Илдус Нәфыйков, ТР буенча баш федераль инспектор Ренат Тимерҗанов һәм республиканың барлык хокук саклау органнары җитәкчеләре катнашты.

Коллегия утырышының беренче өлеше хезмәт алдынгыларына дәүләт һәм ведомство бүләкләрен тапшыру белән төгәлләнде. Тикшерүчеләргә ТР Президентының һәм Дәүләт Советының Рәхмәт хатлары, ТР буенча баш федераль инспекторның мактау грамотасы тапшырылды.
● 28 гыйнварда ТР Дәүләт Советы Рәисе Фәрит Мөхәммәтшин РФнең Федерация Советында, Сергий Радонежскийның 700 еллыгына багышланган XXII Халыкара Раштуа укулары кысаларында, беренче Раштуа парламент очрашуында катнашты. Аны Федерация Советы рәисе Валентина Матвиенко белән Мәскәү һәм бөтен Русь патриархы Кирилл үткәрде. 

Очрашу ахырында ТР Дәүләт Советы Рәисе Фәрит Мөхәммәтшин журналистларга бу сөйләшүләрнең нәтиҗәләрен шәрехләде. 

Татарстан парламенты җитәкчесе фикеренчә, рухи-әхлакый тәрбия – ул, гомумән, теләсә нинди дини тәрбия бирү алымы. 

ТР Дәүләт Советы Рәисе агымдагы елның Россия Федерациясе Президенты Владимир Путин тарафыннан Мәдәният елы дип игълан ителүен ассызыклады. 2014 елда Казанның төрки дөнья мәдәни башкаласы булуын да билгеләп узды. 

● 28 гыйнварда ТР Дәүләт Советы Рәисе урынбасары Римма Ратникова Төрки дөнья муниципалитетлар берлеге делегациясе белән очрашты. 

Төркия ягын төрки дөнья муниципалитетлар берлеге рәисе урынбасары, Истанбул шәһәренең Әюп районы мэры Исмаил Кавунджу һәм Төркия Муниципалитетлар берлеге генераль секретаре Мостафа Башкурт тәкъдим итте. Очрашуда ТР Дәүләт Советының комитетлар рәисләре Разил Вәлиев һәм Валентина Липужина, Татарстан Республикасының Төркия Республикасындагы тулы вәкаләтле вәкиле Айдар Гашигуллин, ТР Муниципаль берәмлекләр советы рәисе Миңсәгыйть Шакиров һәм башка рәсми затлар катнашты. 

Римма Ратникова, үз чыгышында, Татарстан белән Төркия Республикасы хезмәттәшлеге барлык юнәлешләр буенча актив үсеш ала: парламентлар арасында нәтиҗәле мөнәсәбәтләр җайга салынган, мәдәни элемтәләр ныгытыла, сәүдә-икътисадый хезмәттәшлек активлаштырыла, дип белдерде. 

Очрашуда Төркия белән Татарстан арасында муниципальара элемтәләрне киңәйтү мәсьәләсе буенча фикер алыштылар. 

Төрки дөнья муниципалитетлар берлеге рәисе урынбасары Исмаил Кавунджу, җавап сүзендә, игътибарны яклар арасында хезмәттәшлекне барлык яклап үстерүдә югары потенциалга юнәлтте. 

● 29 гыйнварда КПРФ җирле авыл хуҗалыгы товарлары җитештерүчеләргә һәм гражданнарның бакчачылык ширкәтләре үсешенә ярдәм итүгә багышланган матбугат конференциясе үткәрде. Әлеге өлкәләрдә килеп туган авыр хәлләрдән чыгу юллары турында журналистларга фракция әгъзалары Хафиз Миргалимов һәм Альберт Бикмуллин, Татарстанның Бакчачылар союзы идарәсе рәисе Владимир Дейнекин сөйләделәр.

Авыл хуҗалыгындагы хәлләр турында сөйләгәндә, Хафиз Миргалимов Татарстанда бу өлкәдә чагыштырмача тотрыклылык булуын билгеләп үтте. Әмма федераль үзәкнең җимергеч сәясәте һәм Бөтендөнья сәүдә оешмасына керү авыл хуҗалыгының нәтиҗәлелегенә бездә дә тискәре йогынты ясамый калмады. Фракция җитәкчесе Хафиз Миргалимов әйткәнчә, соңгы бер ел эчендә генә дә Россиядә авыл хуҗалыгы предприятиеләренең 18 проценты эшен туктаткан, фермерларның биштән берсе бөлгән. 

Владимир Дейнекин, Дәүләт Советы депутаты сүзләрен хуплап, республиканың бакчачылар оешмалары алдында торган проблемалар турында сөйләде. Аның фикеренчә, дәүләт ягыннан ярдәм булса, бакчачылар халыкны экологик чиста продукция белән тәэмин итүгә лаеклы өлеш кертә алырлар иде. 

КПРФ фракциясе әгъзасы Альберт Бикмуллин, билгеле әйтемне үзгәртеп: “Азык-төлек ресурслары кемнең кулында – дөнья шуның кулында булачак, - диде. – Хәзерге вакытта без кулланган продукциянең 50-60 проценты – чит илнеке. Шуңа күрә илнең авыл хуҗалыгы секторын банкротлыктан саклап калу өчен агросәнәгать комплексында дәүләт планлаштыруын кертергә кирәк. Авыл җитештерүчеләре дәүләт заказы буенча эшләргә һәм алар җитештергән продукция ныклы бәя буенча сатып алынырга тиеш”. 

Аннары матбугат конференциясендә катнашучылар журналистларның сорауларына җавап бирделәр. Массакүләм мәгълүмат чаралары вәкилләрен авыл хуҗалыгының киләчәге, субсидия күләмнәре, машина-трактор парклары булдыру механизмнары, дәүләт планлаштыруы урнаштыруга юнәлдерелгән закон проектларын эшләү буенча фракциянең планнары белән кызыксындылар. 

● 29 гыйнварда “Казан” милли мәдәният үзәгендә “Татарстан – яңа гасыр” республика иҗтимагый хәрәкәте Сәяси советы утырышында ТР Дәүләт Советына узачак сайлауларда “Бердәм Россия” сәяси партиясе белән берлектә катнашу, хәрәкәтнең яңа программасын кабул итү һәм уставына үзгәрешләр кертү, 18 мартта хәрәкәтнең конференциясен үткәрү турында сөйләштеләр. Утырышны ТР Дәүләт Советы Рәисе, Сәяси совет рәисе Фәрит Мөхәммәтшин алып барды. 

Журналистлар белән сөйләшү вакытында да ул әлеге хәрәкәтнең республикада яшәүче күп милләтле халык арасында үз урыны булуын билгеләп үтте. 

Фәрит Мөхәммәтшин хәрәкәтнең яңа программасы турында фикер алышкан вакытта, спикер программага һәм уставка үзгәрешләр кертү зарурлыгы федераль һәм республика законнарындагы үзгәрешләр белән бәйле булуын әйтеп үтте.
● 30 гыйнварда К(П)ФУда академик, Казан университетының элеккеге ректоры, ТР беренче чакырылыш Дәүләт Советы депутаты Александр Коновалов юбилеена багышланган тантаналы җыелыш булды. Анда республика парламенты җитәкчесе Фәрит Мөхәммәтшин катнашты һәм чыгыш ясады.

Фәрит Мөхәммәтшин, танылган галимне һәм җәмәгать эшлеклесен 80 яшьлек юбилее белән республика җитәкчелеге исеменнән котлап, Александр Коноваловның Татарстан һәм Россия химия фәненә керткән зур өлешен билгеләп үтте. Үз чыгышында парламент башлыгы галимнең фәнни кадрлар һәм яшь галимнәр әзерләүгә керткән өлешенә югары бәя бирде, аның республика һәм Россия парламентлары депутаты сыйфатында актив җәмәгать эшчәнлеген билгеләп үтте, университет ректоры сыйфатында административ колачын искә төшерде. 

Аннары Фәрит Мөхәммәтшин Александр Коноваловка республиканың иң зур дәүләт бүләген – “Татарстан Республикасы алдындагы казанышлары өчен” орденын – тапшырды. 

● 30 гыйнварда ТР Дәүләт Советында “2014-2020 елларга Татарстан Республикасында ТР дәүләт телләрен һәм башка телләрне саклау, өйрәнү һәм үстерү” дәүләт программасына багышланган матбугат очрашуы булды. 

Әлеге программаны үтәүгә тарихта моңарчы күрелмәгән финанслау – 1 млрд. 84 млн. сум күләмендә акча каралган. Бу документ алдагы елларда эшләгән программалардан 9 тапкырга артыграк финансланачак һәм, тулы күләмдә гамәлгә кертелү өчен, зур мөмкинлекләр алачак дигән сүз. 

Мәдәният, фән, мәгариф һәм милли мәсьәләләр комитеты рәисе Разил Вәлиев билгеләп үткәнчә, алдагы программаларны тулысынча тормышка ашыруда нәкъ менә финанслауның җитәрлек булмавы комачаулаган. Моннан алдагы программаны кабул иткәндә хәтта алдан каралган сумманың шактый киметелүен искә төшерергә кирәк. Ул чакта елына 10-11 млн. сум белән чикләнергә туры килгән иде. ТР Министрлар Кабинетының программаны гамәлгә кертү өчен ярдәмче закон актлары эшләмәү дә эшкә аяк чалган. 

Программаның максаты – Татарстан Республикасында татар, рус һәм башка халыкларның телләрен, шулай ук Татарстан Республикасыннан читтә татар телен саклау, өйрәнү һәм үстерү, өчен шартлар тудыру. Документ 7 бүлектән тора. Алар бурычлар формасында бирелгән. Алдагы 7 елда республикада телләр сәясәтенең норматив хокукый тәэмин ителешен камилләштерү; татар һәм рус телләренең ТР дәүләт телләре буларак тигез хокуклылыгына ирешү; республикада татар һәм рус телләрен өйрәнүнең, татар һәм рус телләрендә укытуның тулы бер системасын үстерү; ТРдан читтә татар телен өйрәнүне һәм татар телендә укытуны хуплау күз алдында тотыла. Шулай ук республикада татар һәм рус телләрен саклау һәм үстерү процессларын фәнни һәм фәнни-методик яктан тәэмин итү; республикада яшәүче халыклар вәкилләренең телләрен саклау һәм үстерү; республикада дәүләт һәм башка телләрнең социаль статусын күтәрү һәм популярлаштыру; Татарстанда милли телләр белән бәйле вәзгыятьне өйрәнеп, күзәтеп тору да планлаштырыла. 

● 31 гыйнварда Лениногорскида ТР Дәүләт Советы Президиумының “Лениногорск муниципаль районының халыкка торак-коммуналь хезмәтләрен күрсәтү өлкәсендә эш тәҗрибәсе турында” күчмә утырышы булды. Анда ТР төзелеш, архитектура һәм торак-коммуналь хуҗалык министры Ирек Фәйзуллин, ТР Дәүләт торак инспекциясе башлыгы Сергей Крайнов, ТР муниципаль районнары башлыклары катнашты. Утырышны ТР Дәүләт Советы Рәисе Фәрит Мөхәммәтшин уздырды. 

Парламентарийлар пленар өлеш алдыннан җылылыкны сакчыл куллану җиһазы урнаштырылган торак йортларның котельныйларын, учет җайланмаларын тикшерү буенча ремонт челтәрләрен, “Торак-комуналь хуҗалыгы һәм төзелеш мәгълүмат чыганаклары үзәге” ААҖдә булдылар. 

Президиум утырышында Лениногорск районында торак-коммуналь хуҗалык өлкәсенең ничек җайга салынуы турында район башлыгы Рәгать Хөсәенов сөйләде. Ул ассызыклап үткәнчә, районның су белән тәэмин итү системасы тузган һәм алыштыруны таләп итә. 

Президиум утырышында 2012-2013 нче елларга салкын су белән тәэмин итү белән гомумйорт ихтыяҗлары күләменә анализ тәкъдим ителде. Лениногорск районының кайбер идарәче компанияләре әлеге чыгымнарны ике тапкырга киметә алган. 

ТР төзелеш, архитектура һәм торак-коммуналь хуҗалык министры Ирек Фәйзуллин доклад белән чыгыш ясады. Шулай ук утырышта ТР Дәүләт торак инспекциясе башлыгы Сергей Крайнов, “Проминдустрия” ҖЧҖ финанс директоры Николай Атласов һ.б. чыгыш ясады. 

Фәрит Мөхәммәтшин, утырышка йомгак ясап, Лениногорск районы җитәкчелегенә торак-коммуналь хезмәтләренең сыйфатын яхшырту өлкәсендә эш өчен рәхмәт белдерде. Ул федераль үзәкне әлеге тармактагы проблемаларны хәл итүгә этәреп, торак-коммуналь хуҗалык өлкәсендә кайбер мәсьәләләр буенча “беренчел законнар” әзерләргә тәкъдим итте. 

● 4 февральдә  Мәскәүдә ТР Дәүләт Советы Рәисе Фәрит Мөхәммәтшин РФ ФҖ каршындагы Россия Федерациясенең Закон чыгаручылар советы президиумының быелга беренче утырышында катнашты. Ул мәдәният өлкәсендә дәүләт сәясәтен камилләштерү буенча аерым тәкъдимнәр кертте һәм мәдәният турында закон кабул итү төбәкләр үсеше өчен мөһим мәсьәлә, дип билгеләп үтте. 

Россия Халыклар ассамблеясенә җитди ярдәм күрсәтү зарур, чөнки милләт эшләре буенча аерым министрлык булмаганда, ул халыклар арасында яхшы мөнәсәбәтләрне үстерү һәм саклауда зур роль уйный, дип билгеләп үтте Фәрит Мөхәммәтшин. 

● 6 февраль. ТР Дәүләт Советы Рәисе Фәрит Мөхәммәтшин исеменә Казахстан Республикасының Казандагы Генераль консулы Әсхать Нускабайдан рәхмәт хаты килде. Хатта ул безнең республика парламенты җитәкчесенә һәм депутатларына Халыклар дуслыгы йортында ачылган “Казах далаларының дуслык җилләре” дигән фотокүргәзмәне оештыруда күрсәткән ярдәм өчен рәхмәт белдерә.

 “Татарстанда Мәдәният елының матур вакыйгаларга бай булачагында шигем юк, - ди Казахстан дипломаты, - ә Казанның “2014 елгы төрки дөньяның мәдәни башкаласы” дигән дәрәҗәсе тугандаш Татарстанның рухи югарылыгын һәм юмарт кунакчыллыгын күрсәтү мөмкинлеге бирәчәк”. 

Фәрит Мөхәммәтшин җитәкләгән Татарстан халыклары ассамблеясенең бергә үткәрелә торган мәдәни чаралар ярдәмендә безнең тугандаш халыкларны якынайтуга лаеклы өлеш кертәчәгенә ышаныч белдереп, Әсхать Нурсабай ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиевны, ТХА Советы башкарма комитеты җитәкчесе Николай Владимировны, ТР казахлары җәмгыяте рәисе Сәгыйть Джаксыбаевны һәм Халыклар дуслыгы йорты директоры Ирек Шәриповны рәхмәт белән билгеләп үткән. 

● 6 февральдә ТР Дәүләт Советы Президиумы утырышы булды. Аның карары белән, ТР дүртенче чакырылыш Дәүләт Советының кырык сигезенче утырышы 13 февральдә узачак. 

ТР Дәүләт Советы Секретаре Лилия Маврина белдергәнчә, сессиянең көн тәртибенә 49 мәсьәлә кертелә. Алар арасында Татарстан Республикасының 17 закон проекты, 23 федераль закон проекты, закон чыгару инициативасы һәм РФ субъектлары дәүләт хакимиятенең закон чыгару (вәкиллекле) органнарының мөрәҗәгате бар. 

Президиум утырышында шулай ук 2014 елда ТР Дәүләт Советының эшчәнлеген алып бару белән бәйле якынча эш планы расланды. Лилия Маврина белдергәнчә, әлеге план һәр кварталда конкретлаштырылып, атна саен тагын да аныкланачак. ТР Дәүләт Советы Рәисе Фәрит Мөхәммәтшин исә бу планның сайлау алды төсмеренә ия икәнлеген, эшнең җитәрлек булачагын билгеләп үтте. 

Парламент башлыгы шулай ук ТР Дәүләт Советы Президиумының Лениногорскида узган күчмә утырышы турында да мәгълүмат биреп узды. 
● 7 февральдә “Бердәм Россия” партиясе Татарстан төбәк бүлеге Сәяси совет утырышында партиянең үз эчендә праймериз уздыру турында игълан ителде. ТР Дәүләт Советы Рәисе урынбасары, партиянең Татарстан төбәк бүлеге Секретаре урынбасары Римма Ратникова хәбәр иткәнчә, 14 сентябрьдә ТР Дәүләт Советына сайлаулар уздыруга әзерләнгәндә, кандидат булып теркәлер өчен кешеләр праймериз ярдәмендә ачыкланачак. 

ТР Дәүләт Советы Рәисе, партиянең Татарстан төбәк бүлеге Секретаре Фәрит Мөхәммәтшин журналистлар белән аралашу вакытында парймериз уздыруның якынча вакытлары турында мәгълүмат бирде. 
Римма Ратникова хәбәр иткәнчә, бер генә башка партия дә гражданнарга, партия әгъзаларына, иҗтимагый оешмалар әгъзаларына партия мәнфәгатьләрен сайлауларда якларга әзер булган кандидатуралар турында фикер алышуда катнашырга мөмкинлек бирә торган механизм кулланмый. 

● 7 февральдә ТР Фәннәр академиясендә Россия фәне көненә багышланган тантаналы җыелыш узды. Чарада ТР Дәүләт Советы Рәисе, сәясәт фәннәре докторы Фәрит Мөхәммәтшин, ТР Премьер-министры урынбасары – ТР мәгариф һәм фән министры Энгель Фәттахов, ТР Фәннәр академиясе президенты Әхмәт Мазһаров, Казан (Идел буе) федераль унивеситеты ректоры Илшат Гафуров, академиклар һәм яшь галимнәр катнашты. 

Чараны ачып, Әхмәт Мазһаров республиканың Фәннәр академиясе структурасында 10 академия һәм 25 гамәли институт барлыгы турында искәртте. 

Фәрит Мөхәммәтшин үзенең чыгышында 90нчы елларда, Фәннәр академиясен төзү тәкъдимен ишеткәч, икеләнеп калуы хакында искә алды. Шулай да, рәис фикеренчә, академияне булдыру хакындагы карарны кабул итеп республика җитәкчелеге дөрес эшләгән. 
Моннан тыш, Фәрит Мөхәммәтшин, татар халкының һәм башка халыкларның тарихи тамырларын өйрәнгән, тикшергән, шуларга багышлап китаплар чыгарган өчен, тантанада катнашучыларга рәхмәт сүзләре җиткерде. Шулай ук рәис, Фәннәр академиясе вәкилләреннән милләтара сорауларга җаваплар табып, республика җитәкчелегенә идарә итүдә дөрес карарлар кабул итүдә ярдәм сорады. 

● 11 февральдә ТР Дәүләт Советында республиканың иҗат берлекләре вәкилләре белән очрашу булды. Ул “түгәрәк өстәл” форматында вице-спикер, ТР Журналистлар берлеге рәисе Римма Ратникова җитәкчелегендә узды. 

 Очрашуда республиканың язучылар, композиторлар, театр әһелләре, архитекторлар, рәссамнар, кинематографистлар берлекләре үз тәкъдимнәрен, хәл итәсе мәсьәләләрне яңгыратты. Депутатлар, министрлыклар һәм ведомстволар вәкилләре белән берлектә бу берлекләрнең алга таба эш юнәлешләре билгеләнде. 

ТР мәдәният министрының беренче урынбасары Ирада Әюпова билгеләп үткәнчә, 2013 елда берлекләрне финанслау, 2012 ел белән чагыштырганда, якынча 7 млн. сумнан 11 млн. сумга кадәр арткан. Моннан тыш, төрле ташламаларга, биналарны ремонтлауга акча бирелә. Ә гонорарлар Федераль законнар нигезендә үзгәрәчәк. 

Фикер алышулар нәтиҗәләре буенча, депутатлар Роберт Миңнуллин һәм Мәдәният, фән, мәгариф һәм милли мәсьәләләр комитеты рәисе Разил Вәлиев үз фикерләрен белдерде. 

Римма Ратникова, очрашуга нәтиҗә ясап, иҗат берлекләренең эшчәнлеге ачыграк булырга, мәгърифәтчелек алып килергә тиешлеген билгеләп үтте,. 

● 11 февральдә ТР Дәүләт Советы Рәисе Фәрит Мөхәммәтшин эш сәфәре белән Апас һәм Кама Тамагы районнарына барды, анда ул төрле инфраструктура объектларында булды, районнарның Совет утырышларында катнашты. Шулай ук сәфәрдә ТР Дәүләт Советы депутатлары – КФУ ректоры Илшат Гафуров, ТР Фәннәр академиясе вице-президенты Наил Вәлиев, ТР экология һәм табигать ресурслары министры Артем Сидоров һәм ТР сәламәтлек саклау министры урынбасары Илдар Фатыйхов катнашты. 

Сессиядә районның хуҗалык-икътисад эшчәнлеге турында район башлыгы Рәшид Заһидуллин сөйләде. Ул билгеләп үткәнчә, 2013 нче ел нәтиҗәсе буенча, район бюджеты 159 412 сум тәшкил итә. Аның нигезендә - агросәнәгать комплексы. 

ТР Дәүләт Советы Рәисе Фәрит Мөхәммәтшин сессиядә чыгыш ясаганда билгеләп үткәнчә, Апас районы республика үсешенә үз өлешен кертә. Ул район җитәкчелегенә гражданнарның мөрәҗәгатьләре турында закон нормаларын үтәүгә аерым игътибар белән карауларын сорап мөрәҗәгать итте. 

Апастан Фәрит Мөхәммәтшин Кама Тамагына юл алды, анда ремонтланган авыл мәдәният йорты ачылышында катнашты. Ул учреждение җитәкчелегенә 100 мең сумлык сертификат тапшырды. 

Кама Тамагы муниципаль районы Советы утырышында район башлыгы Зөфәр Гәрәфиев үткән елда районның үсеш нәтиҗәләре турында сөйләде. 

Фәрит Мөхәммәтшин журналистлар белән әңгәмәдә билгеләп үткәнчә, район башлыклары, чираттагы финанс елы тәмамлангач, район Советлары депутатлары алдында хисап тоту тәҗрибәсенә Татарстанда ихтыяҗ бар. Ул ассызыклап үткәнчә, район сессияләрендә нәтиҗәләр ясала, бурычлар куела, перспективалар билгеләнә, район территориясендә, аеруча социаль өлкәдә финанслана торган программалар өчен, ТР җитәкчелеге адресына яхшы сүзләр әйтелә. 

● 12 февральдә Казанда “Бердәм Россия” партиясе Татарстан төбәк бүлеге тарафдарларының “Без бергә!” дип аталган форумы булды. Анда ТР Дәүләт Советы Рәисе, “Бердәм Россия” партиясе Татарстан төбәк бүлеге Секретаре Фәрит Мөхәммәтшин, ТР Премьер-министр урынбасары Юрий Камалтынов, министрлар, ТР Дәүләт Советы депутатлары, ТР Иҗтимагый палата, төбәк Сәяси советы, Тарафдарлар советы әгъзалары катнашты.

Фәрит Мөхәммәтшин, форумда катнашучыларга мөрәҗәгать итеп, “Бердәм Россия” партиясенең Татарстандагы тарафдарлар советының илдә зур оешмалардан саналуын әйтте. Татарстан парламенты башлыгы үз чыгышында республиканың иҗтимагый-сәяси һәм икътисадый торышы белән таныштырып үтте. 
Форум кысаларында торак-коммуналь хуҗалык, мәгариф, сәламәтлек саклау, яшьләр сәясәте һәм халыкка социаль ярдәм күрсәтү мәсьәләләренә багышланган бәхәс мәйданчыклары эшләде. Әлеге чара нәтиҗәләре буенча киләсе сайлау кампаниясе кысаларында “Бердәм Россия” партиясенең өстенлекле эш юнәлешләре билгеләнде. 

● 14 февральдә  РФ белән ТР арасындагы вәкаләтләрне чикләү турындагы Килешүнең 20 еллыгына багышланган түгәрәк өстәл узды. Бу документны эшләүдә катнашкан сәясәтчеләр һәм экспертлар килешүнең ничек әзерләнүен һәм кабул ителүен искә төшерде. 

Чарада ТР Дәүләт Киңәшчесе Минтимер Шәймиев, республика Дәүләт Советы Рәисе Фәрит Мөхәммәтшин, РФ Дәүләт Думасы депутатлары Василий Лихачев, ТР Дәүләт Советының икътисад, инвестиция һәм эшмәкәрлек комитеты рәисе Марат Галиев, Ш.Мәрҗани исемендәге Тарих институты директоры Рафаил Хәкимов, ТР ФА академигы Индус Таһиров һ.б. катнашты. 

Утырышта кереш сүз белән ТР парламенты башлыгы Фәрит Мөхәммәтшин чыгыш ясады. Ул билгеләп үткәнчә, бүген республика парламентында килешүне әзерләү һәм кабул итү процессында катнашучы булганнар җыелган. 

ТР Дәүләт Советы спикеры ассызыклап үткәнчә, РФ белән ТР арасындагы вәкаләтләрне чикләү турындагы Килешү Россия федерализмын төзүдә мөһим звено гына булып калмады, ә гомуммилли идея булды. 
Шулай ук ул процесслар һәм килешүнең әһәмияте турында ТР Дәүләт Советы депутатлары, Ш.Мәрҗани исемендәге Тарих институты директоры Рафаил Хәкимов, парламентарийлар Александр Гусев һәм Шакир Яһудин, РФА академигы Борис Железнов уртаклашты. 

Минтимер Шәймиев килешү процессында катнашкан барлык кешеләргә рәхмәт белдерде һәм бу барлык кешеләрнең республиканың яңа дәүләтчелеген торгызуда тарихи роль башкаруын блгеләп үтте. ТР Дәүләт Киңәшчесе килешү документларын әзерләү процессында төп моментларга тукталды. Ул вакытта РФ белән килешү төзү факты – ул үзенә күрә бүген дә дәвам итә торган бер тарих, дип билгеләде. 

Минтимер Шәймиев ассызыклап үткәнчә, килешүне имзалаганнан соң, Татарстан Россия белән бердәм хокукый кырга керде. 

Түгәрәк өстәлгә йомгак ясап, Дәүләт Советы Рәисе дискуссиядә катнашкан һәм тәкъдимнәр әйткән өчен җыелганнарга рәхмәт белдерде. Фәрит Мөхәммәтшин фикеренчә, бүген күтәрелгән мәсьәләләрне өйрәнүдә галимнәр дә үз ролен башкарырга тиеш. Аның сүзләренчә, федерализм үсешенә бәйле мәсьәләләр республиканың фәнни җәмәгатьчелеге тарафыннан эшләнелгән булырга тиеш. 

● 14 февральдә ТР Дәүләт Советы Рәисе Фәрит Мөхәммәтшин Кайбыч муниципаль районында булды һәм муниципаль берәмлек Советы утырышында катнашты.

Утырыш алдыннан парламент спикеры Олы Кайбычта “Кайбыч” шугалагы ачылу тантанасында катнашты. Яртылаш ябык шугалак төзелешенә ТР бюджетыннан 17 млн. сум акча бирелгән. 

Муниципаль район башлыгы Альберт Рәхмәтуллин Совет утырышында 2013 елгы эшчәнлеккә йомгак ясады һәм 2014 елга бурычларны билгеләде. Үткән елда районда 47,3 мең т ашлык суктырылган. 124,3 мең т шикәр чөгендере җыелган. Мөгезле эре терлекнең саны 15,7 мең булган (4 мең - сыер), 22,5 мең т сөт савып алынган. Район башлыгы 2014 нче елга көненә 100 т сөт савып алу бурычын куйды (хәзер - 60). 

ТР Дәүләт Советы Рәисе районда сайланган терлекчелек һәм үсемлекчелекне үстерү курсын уңай бәяләде. Республика 2014 нче елда муниципалитетларга булышуын дәвам итәчәк. 

Ф.Мөхәммәтшин үз чыгышында депутатларның игътибарын Татарстанда авыл халкының кимүенә юнәлдерде: үткән елда гына да авыл халкының саны 40 мең кешегә кимегән. Бу традицион авыл тормышын җимерә, диде ТР парламенты башлыгы. 

Дәүләт Советы Рәисе искәртеп үткәнчә, 2014 елның сентябрендә Татарстанда Дәүләт Советына сайлаулар уза. Урыннарда, сайлаучылар мәгълүматны яхшы белсен һәм теге яки бу сәяси партия өчен аңлап тавыш бирсен өчен, барысын да эшләргә кирәк, дип билгеләде ул.
● 15 февральдә ТР ДС Рәисе Фәрит Мөхәммәтшин Яшел Үзән муниципаль районы Советы утырышында катнашты. Утырыш кунаклары арасында ТР ДС Рәисе урынбасары Александр Гусев, Татарстаннан РФ ФҖ Дәүләт Думасы депутаты Айрат Хәйруллин, ТР Дәүләт Советы депутатлары Евгений Богачев һ.б. рәсми затлар бар иде.

Район сессиясе башланыр алдыннан, парламент башлыгы күптән түгел ачылган “Метеор” спорт-савыктыру комплексында булды, шулай ук Әфганстаннан совет гаскәрләрен чыгаруга 25 ел тулу уңаеннан оештырылган митингта катнашты. 

Район Советы утырышы башланганчы, район тормышы турында фильм күрсәтелде. Тулырак мәгълүмат белән Яшел Үзән районы башлыгы Александр Тыгин чыгыш ясады. 

Район башлыгы соңгы елларда су транспортын файдаланып пассажир ташу темасының күләгәгә китүен үкенү хисе белән әйтте. 

Совет депутатлары алдында ТР ДС Рәисе Фәрит Мөхәммәтшин чыгыш ясады. Ул билгеләп үткәнчә, “РФдә җирле үзидарәне оештыруның гомуми принциплары турында”гы законны кабул итү белән, Татарстанда республиканың беренче затларының район Советларында катнашу тәҗрибәсе актив кулланыла. 

Фәрит Мөхәммәтшин районның депутатлар корпусын, медицина өлкәсен җитәкләүчеләрне кешеләр белән күбрәк эшләргә өндәде. 

Журналистларның сорауларына җавап биргәндә, Фәрит Мөхәммәтшин муниципалитетның үсеш нокталарын билгеләде: оборона сәнәгате, районда шәхси хуҗалыкларны үстерү. Шул ук вакытта, аның фикеренчә, районда кече һәм урта бизнесны үстерүгә, ТР һәм Россия базарларына җибәрелә торган продукциянең күләмен арттыруга басым ясарга кирәк. 
● 15 февральдә Әтнә муниципаль районы Советының чираттагы сессиясендә район башлыгы Габделәхәт Хәкимов 2013 елдагы эш йомгаклары һәм 2014 елга планнар турында сөйләде. Сессия эшендә ТР Дәүләт Советы Рәисе Фәрит Мөхәммәтшин катнашты һәм чыгыш ясады.

Депутатлар алдында хисап тотып, Габделәхәт Хәкимов Әтнә районының бик күп күрсәткечләр буенча республикада алдынгылар рәтендә булуын билгеләп үтте. Районның сөт җитештерү буенча казанышлары аеруча зур – район җитәкчесе сүзләренчә, республикадагы авыл хуҗалыгы җирләренең нибары 1,4 процентын гына биләгән Әтнәгә барлык савым сыерларының 2,8 проценты һәм Татарстанда җитештерелгән сөтнең 4,3 проценты туры килә. Узган елда район терлекчеләре кулланучыларга 40 мең тоннадан артык сөт саткан. 

Татарстан парламенты җитәкчесе Фәрит Мөхәммәтшин үзенең чыгышын республиканың 2013 елда социаль-икътисадый һәм иҗтимагый-сәяси үсеше йомгаклары турында мәгълүматтан башлады. Татарстанның эчке региональ продукты күләме 1 трлн 520 млрд сум тәшкил итте. Мәдәният, спорт, мәгариф объектлары төзү һәм ремонтлау, юллар төзелеше, ветераннарны торак белән тәэмин итү һәм башка төп социаль программалар буенча йөкләмәләр барысы да үтәлгән. 

Шул ук вакытта парламент җитәкчесе авыл хуҗалыгындагы проблемаларның республика җитәкчелеген аеруча борчуын белдерде. Бөтендөнья сәүдә оешмасына керү, рәттән берничә ел дәвам иткән корылык, федераль үзәкнең авыл хуҗалыгына җитәрлек игътибар итмәве, Фәрит Мөхәммәтшин фикеренчә, продукция күләменең кискен кимүенә һәм авыл халкы санының кыскаруына китерде. Фәрит Мөхәммәтшин, әтнәлеләрнең эш нәтиҗәләренә уңай бәя биреп, әлеге районың тагын бер үзенчәлегенә игътибар итте. Ул Әтнә районын татар милләтенең хезмәт сөючәнлеге үрнәге дип атады. “Саф татар районы буларак, - диде ул, - сез тагын бер бик зур вазыйфаны уңышлы башкарып киләсез – татар милләтенең хезмәт сөючәнлеген исбатлыйсыз. Киләчәктә дә шулай булсын, сезнең уңышларга карап, башкалар “татарлар, чынлап та, уңган халык шул!” диярлек булсын!” 

Аннары Фәрит Мөхәммәтшин ТР Президентының һәм ТР Дәүләт Советы Рәисенең рәхмәт хатларын тапшырды. 
● 18 февральдә Казанда Әфганстаннан совет гаскәрләрен чыгаруга 25 ел тулуга багышланган тантаналы чара үтте. Әфганчыларны республика җитәкчелеге исеменнән ТР Дәүләт Советы Рәисе Фәрит Мөхәммәтшин котлады. 

Фәрит Мөхәммәтшин узган елда Ашхабадта Әфганстан парламенты Рәисе белән очрашуны искә төшереп, аның совет гаскәрләре, алар күрсәткән ярдәм турында бик җылы хисләр белән искә төшерүен билгеләп үтте. 

Татарстан Республикасы буенча Баш федераль инспектор Ренат Тимерҗанов совет гаскәрләре тарафыннан ул елларда кылынган гамәлләрнең әлегә кадәр тулысынча бәяләп бетерелмәвен белдерде. 

Әфган сугышында башын салучыларны бер минут тынлык белән искә алып, иҗтимагый оешмалар башкарган эшләрне ТР Президенты Рәхмәт сүзе, ТР Дәүләт Советы Рәисе Рәхмәт хаты һәм башка бүләкләр белән билгеләп үттеләр.
● 20 февральдә Социаль сәясәт комитеты, Татарстанда Кеше хокуклары буенча вәкаләтле вәкил белән берлектә, “Татарстанда хәрби хәрәкәт ветераннары хокукларын гамәлгә ашыру” темасына “түгәрәк өстәл” утырышын уздырды. Аның эшендә хәрби хәрәкәт инвалидлары һәм ветераннары иҗтимагый оешмалары, дәүләт хакимияте башкарма органнары вәкилләре, республика хөкүмәтенең Әфганстан Республикасында хәрби хәрәкәт һәм Төньяк Кавказ төбәгенең контртеррорчылык операцияләре ветераннары мәсьәләләре буенча координацияләү советы әгъзалары, республика Хәрби комиссариаты, прокуратура вәкилләре катнашты.

Социаль сәясәт комитеты рәисе Светлана Захарова, утырышны ачып җибәреп, хәрби хәрәкәт ветераннарын торак, дарулар, реабилитация чаралары белән тәэминат мәсьәләләренең һәрвакыт күтәрелеп торуын билгеләп үтте. Аның әйтүенчә, бүгенге көндә бу максатларга федераль бюджеттан бүлеп бирелүче финанс чаралары әлеге ихтыяҗларны тулысынча канәгатьләндерү өчен җитәрлек түгел. 

Татарстанда Кеше хокуклары буенча вәкаләтле вәкил Сәрия Сабурская раслаганча, хәрби хәрәкәт ветераннарына, категориясенә карап, төрле социаль ярдәм чаралары каралган. Аның сүзләренә караганда, РФ Дәүләт Думасында федераль бюджеттан хәрби хәрәкәт ветераннары һәм инвалидларын торак мәйданы белән тәэмин итүгә бер тапкыр бирелә торган субвенция күләмен арттыру турындагы закон проекты карала. 
Кеше хокуклары буенча вәкаләтле хәрби хәрәкәт ветераннары иҗтимагый оешмаларының Азнакай, Түбән Кама, Әлмәт районнарында бик актив эшләвен мактап телгә алды. 

Утырышта шулай ук иҗтимагый оешма вәкилләре һәм ветераннар проблемаларын кайгыртучы профильле министрлык вәкилләре чыгыш ясады.
● 20 февральдә ТР Дәүләт Советы Рәисе Фәрит Мөхәммәтшин Менделеевски районы Советының киңәйтелгән утырышында катнашты. Анда муниципалитет башлыгы Игорь Привалов районның 2013 елда социаль-икътисадый үсеше нәтиҗәләре буенче хисап тотты һәм 2014 елга бурычлар билгеләде. 

Татарстан парламенты җитәкчесе районда “Татэнергосбыт” ААҖ клиентларга хезмәт күрсәтү офисы ачылышы тантанасында катнашты, 2012 елның октябрендә ачылган күп функцияле яңа үзәкне карады. 

Совет утырышын Менделеевски районы башлыгы Игорь Привалов муниципаль берәмлекнең социаль-икътисадый үсешенең төп күрсәткечләре турындагы мәгълүматтан башлады. Район җитәкчесе, муниципаль берәмлек өчен беренчел проект булган минераль ашлама җитештерүче “Аммоний” киңкүләмле комплексы төзелеше турында сөйләде, бу проектка инвестиция 22,4 млрд. сум тәшкил иткән. 

ТР Дәүләт Советы Рәисе Фәрит Мөхәммәтшин Менделеевски районы Советы утырышында 2013 елда Татарстан республикасының социаль-икътисадый үсеше турында сөйләде. Ул авыл хуҗалыгы тармагын үстерүгә басым ясады. 

Ф.Мөхәммәтшин сүзләренә караганда, президент программасы буенча яңа мәдәният йортлары төзелеше авылда традицияләрне һәм гореф-гадәтләрне саклау бурычын куя, ә ул тармак учреждениеләрен ремонтлау Мәдәният елында актуаль булып тора. 

Парламент спикеры “Л.Я.Карпов исемендәге химия заводы” ААҖ эшенә игътибар юнәлтте, предприятие район икътисадында элеккечә төп предприятие булып кала. 
Парламент спикеры журналистлар белән әңгәмәсендә мәктәпләр, хастаханәләр, ФАПлар, юллар төзелеше кебек көндәлек бурычлардан тыш, “Аммоний” комплексы кебек зур стратегик мәсьәләләрне дә хәл итү зарур, дип белдерде. Татарстан парламенты җитәкчесе сүзләренә караганда, киң күләмле проектны үстерү районның икътисадый потенциалын хәл итә һәм аны киләчәк үсеше өчен терәк булачак.
● 20 февральдә ТР Дәүләт Советы Рәисе Фәрит Мөхәммәтшин Актаныш районында булды. Биредә район Советы утырышы булды.

Район Советы утырышы “Яшьлек” милли-мәдәни үзәгендә узды. Хисап доклады белән чыгыш ясаганда, район башлыгы Фаил Камаев билгеләп үткәнчә, актанышлылар 2013 елның гыйнвар-декабрендә ТР муниципаль берәмлекләренең социаль-икътисадый үсеш рейтингында 15 позицияне алып тора. 

Республика парламенты башлыгы ассызыклаганча, бүген зур сәнәгать булмаган авыл районына дәрәҗәсен саклау кыен булганлыгын исәпкә алырга кирәк, авыл хуҗалыгы җитештерүчеләренең эшендә күп нәрсә климат шартларыннан тора. 

Утырышта катнашучылар билгеләп үткәнчә, федераль дәрәҗәдә авылны үстерүгә юнәлдерелгән махсус программаларны күбрәк эшләргә кирәк. Фәрит Мөхәммәтшин районны Татарстанда тормышка ашырыла торган федераль, республика программаларында активрак катнашырга өндәде. ТР Дәүләт Советы Рәисе утырыш соңында алдынгы актанышлыларга бүләкләр тапшырды.
● 21 февральдә ТР Дәүләт Советы Рәисе Фәрит Мөхәммәтшин Яр Чаллы шәһәр Советы утырышында катнашты.

Шәһәрнең Башкарма комитеты җитәкчесе Фәрхәд Латыйпов 2013 елда эшчәнлек нәтиҗәләре буенча хисап тотты. Ул хәбәр иткәнчә, үткән елда сатылган товарларның күләме 192 млрд. сум булган, сәнәгать производствосы индексы 95 процентка җиткән. 2013 елда күп фатирлы йортларны ремонтлауга 1 млрд. 231 млн. сум бүлеп бирелгән, 166 йорт ремонтланган. 2013 нче елда яңа производстволар булдыруга инвестицияләрнең күләме 23,2 процентка арткан һәм 32 млрд.сум булган. 

Шәһәр башлыгы Васил Шәйхразиев шәһәрдә күп өлкәдә үсеш күзәтелүен билгеләп үтте: балалар бакчалары профильләрен үзгәртә, яңа эш урыннары, сәүдә урыннары барлыкка килә, шәһәр предприятиеләрендә производство яңара. 

Шулай ук проблемалар да бар, алар арасында – сәламәтлек саклау учреждениеләрен төзүгә һәм ремонтлауга акча җитмәү. Яр Чаллының социаль ипотека буенча йортлар төзелә торган яңа микрорайонында урта мәктәпләр җитми. 

Ф.Мөхәммәтшин үз чыгышында депутатлар корпусының халык белән эшләүгә ачык булуын бәяләде һәм хәзер Яр Чаллыны үстерергә игътибар итү вакыты җиткәнлеген әйтте. 

Шул ук вакытта ТР Дәүләт Советы Рәисе авылларның хәзерге хәленә бәйле борчылуын белдерде. Аның сүзләренчә, мәдәният йортларын төзү һәм булганнарын ремонтлау буенча Президент программалары авылда мәдәни традицияләрне, гореф-гадәтләрне саклауга юнәлдерелгән. Мәдәният бу елның өстенлеге булачак, дип өстәде Фәрит Мөхәммәтшин.
Шул ук көнне ТР Дәүләт Советы Рәисе Фәрит Мөхәммәтшин Тукай районы Советы утырышында катнашты.

Тукай районы башлыгы Васил Хаҗиев 2013 елда муниципалитетның социаль-икътисадый нәтиҗәләре һәм 2014 ел бурычлары хакында хисап тотты. 

Васил Хаҗиев Татарстан җитәкчелегенә республиканың авыл хуҗалыгы белән шөгыльләнүче районнарына игътибарлары һәм республиканың максатчан һәм президент программалары кысаларында финанс ярдәмнәре өчен рәхмәт белдерде. 

Парламент җитәкчесе Фәрит Мөхәммәтшин район җитәкчелеген һәм депутатларын, ирешелгән үрләрне саклап калып, тагын да активрак эшләргә чакырды. 

● 25 февральдә ТР Халыклары ассамблеясе Советы утырышы булды. 2014 елга бурыч элеккеге кала – мигрантларның саны арту фонында Татарстанда милләтара тынычлыкны һәм аңлашуны ныгыту, дип белдерде  анда ТР Дәүләт Советы Рәисе Фәрит Мөхәммәтшин. Чара ТР Халыклар дуслыгы йортында узды, утырышта 2013 елда ассамблеяның эшенә нәтиҗәләр ясалды. 

Фәрит Мөхәммәтшин билгеләп үткәнчә, быел ТР Халыклары ассамблеясе Советы утырышы беренче тапкыр уздырыла. Ул үткән елга нәтиҗәләр ясады, елның, тулаем алганда, уңышлы булуын ассызыклап үтте. Шул ук вакытта 2013 ел, корылык булу сәбәпле, авыл хуҗалыгы өчен авыр булды. 

ТР Халыклары ассамблеясе Советы Рәисе хәбәр иткәнчә, республикада Татарстанның дүрт шәһәрендә ассамблея филиаллары ачылган. 
Төп доклад белән ТР Халыклары ассамблеясе Советы башкарма комитеты җитәкчесе Николай Владимиров чыгыш ясады. 

ТР Халыклар дуслыгы йорты директоры Ирек Шәрипов хәбәр иткәнчә, милләтара мөнәсәбәт мәсьәләсе өстенлекле булып тора. Халыклар дуслыгы йортында бик күп чаралар уздырыла, бу – этномәдәни фестивальләр, толерантлык һәм дуслык дәресләре, күргәзмәләр, мәгариф һәм спорт чаралары, фәнни очрашулар. 

Утырышта шулай ук Казанның “Күп милләтле якшәмбе мәктәбе” мәгариф үзәге мисалында Татарстан халыклары телләрен саклау һәм үстерү буенча Ассамблеянең, аның милли-мәдәни берләшмәләре вәкиллекләре, яшьләрнең эшчәнлеге турында мәгълүмат бирелде.
● 26 февральдә Алабугада 2013 елга йомгак ясадылар һәм 2014 елга максатлар билгеләделәр. Анда ТР Дәүләт Советы Рәисе Фәрит Мөхәммәтшин катнашында район сессиясе узды.

Былтыр 70 млрд. сумлык товар җитештерелгән һәм хезмәт күрсәтелгән. Бу икътисади казанышлар “Алабуга” МИЗ үсеше белән бәйле. Район башлыгы Геннадий Емельянов сүзләренчә, икътисадый зона үсеше белән бәйле рәвештә шәһәргә күчеп килүчеләрнең саны 2 тапкырга арткан, нәтиҗәдә, торакка бәяләр үскән. 

Республиканың икътисадый күрсәткечләре турында ТР Дәүләт Советы Рәисе Фәрит Мөхәммәтшин сөйләде. Ул Алабуга районын республикада иң алдынгыларның берсе буларак бәяләде. “Алабугада торак-коммуналь хуҗалыкны яхшырту юнәлешендә күп эш башкарыла. Бүген Татарстан Президенты тарафыннан бу тармакка аерым игътибар бирелә. Бу - Татарстан халкын беренче чиратта борчый торган проблема”, - диде Фәрит Мөхәммәтшин. 

Чара соңында ТР Дәүләт Советы Рәисе Алабуга халкына рәхмәт белдерде һәм бүләкләр тапшырды.
● 26 февральдә ТР Дәүләт Советы Рәисе Фәрит Мөхәммәтшин эш сәфәре белән Әгерҗе муниципаль районына барды. Анда ул район Советы утырышында һәм Яшьләр үзәге бинасы ачылышында катнашты.

Район Советы утырышында 2013 елда Әгерҗе районының социаль-икътисадый үсеше һәм 2014 елга максатлар турында район башлыгы Валерий Макаров сөйләде. Валерий Макаров райондагы проблемаларга да тукталды. Районда табиблар белән тәэмин ителү – 57 процент кына, медицина персоналы белән – 93 процент. Шулай ук ябык спорт мәйданчыклары җитми. 

ТР Дәүләт Советы Рәисе Фәрит Мөхәммәтшин үз чыгышында 2013 елга нәтиҗәләр ясады һәм агымдагы елга бурычлар билгеләде. Парламент башлыгы район халкын яңа йортларга күчү белән котлады. Шулай ук ул муниципалитет үсешендә кайбер проблемаларны да күрсәтте. 

● 27 февральдә Дәүләт Советының сәламәтлек саклау өлкәсендә дәүләт программаларының үтәлешен тикшереп тору комиссиясенең һәм Казан шәһәр Думасының гражданнар сәламәтлеген һәм әйләнә-тирә мохитне саклау комиссиясенең берләштерелгән утырышы булды. Анда депутатлардан тыш Татарстанда Кеше хокуклары буенча вәкаләтле вәкил Сәрия Сабурская, Татарстанда Бала хокуклары буенча вәкләтле вәкил Гүзәл Удачина, министрлыклар һәм ведомстволар, медицина учреждениеләре җитәкчеләре катнашты.

Дәүләт Советының һәм Казан Думасының профильле комиссияләре утырышының көн тәртибенә “Татарстанда стационар медицина ярдәме күрсәтүне оештыру турында” сорау кертелгән иде. Парлмент комиссиясе җитәкчесе Светлана Захарова билгеләп үткәнчә, төрле дәрәҗәдәге хакимият органнарының бу юнәлештә уртак стратегия булдырырга омтылуы Казандагы шифаханәләрдә урыннарның кимүе турында халыктан бик күп шикаять һәм күптән түгел депутатларның Казандагы кайбер учреждениеләрдәге хәлләр белән танышуы белән аңлатыла. 

Башкаланың шифаханәләрендә урыннарны киметү юнәлешендә башкарылган үзгәрешләргә йомгак ясаган мәгълүмат белән депутатларны Казанның сәламәтлек саклау идарәсе начальнигы Рамил Әхмәтов таныштырды. Ул сәламәтлек саклау оешмаларының техник җиһазланышы, проблемалары һәм кадрлар алышынып торуның сәбәпләре турында сөйләде. 

Күтәрелгән тема буенча фикер алышуларда Дәүләт Советы депутатлары Рөстәм Бакиров, Марат Садыйков, Илсур Сафиуллин, Альберт Бикмуллин, Геннадий Глушков, ТР сәламәтлек саклау министры урынбасары Сергей Осипов, КГМУ ректоры Алексей Созинов һәм башкалар катнашты. 

Тикшерелгән сорау буенча комиссияләр уртак карар кабул иттеләр. Анда респубика хөкүмәтенә стационар шартларында медицина ярдәме күрсәтүче учреждениеләрнең биналарына капиталь ремонт үткәрү буенча махсус программа әзерләргә, Казанда күп профильле балалар шифаханәсе төзү мәсьәләсен карарга тәкъдим ителә. Депутатлар шулай ук шәһәр тибындагы бистәләргә эшкә кайтучы 35-тән яшьрәк табибларга акчалата ярдәм күрсәтү турында РФ Дәүләт Думасына мөрәҗәгать итәргә булдылар.
● 28 февральдә ТР Дәүләт Советы Рәисе Фәрит Мөхәммәтшин Әлмәт муниципаль районы Советы һәм шәһәр Советы сессиясендә катнашты.

 Әлмәт муниципаль районы башлыгы Мәҗит Салихов 2013 елга эшчәнлек һәм 2014 елга бурычлар турында хисап белән чыкты. Шулай ук сессиядә район башкарма комитеты җитәкчесе Марат Гыйрфанов эшчәнлеге турында хисап каралды. 

Сессия эшендә шулай ук ТР куркынычсызлык советы секретаре Валерий Власов, ТР Президентының нефть сәнәгате буенча киңәшчесе, ТР Дәүләт Советы депутаты Шәфәгать Тәһаветдинов, “Татнефть” ААҖ генераль директоры, район Советы депутаты Наил Маганов катнашты. 

Мәҗит Салихов үз чыгышында билгеләп үткәнчә, районның төп проблемалары түбәндәгеләр: шәһәрнең чистарту корылмаларын реконструкцияләү, “Көнбатыш капкалар” микрорайонында яңа мәктәп төзелеше, мәктәпкәчә мәгариф учреждениеләрен капиталь ремонтлау һ.б. Мәҗит Салихов ТР Дәүләт Советына әлеге мәсьәләләрне хәл итүдә ярдәм сорап мөрәҗәгать итте. 

Фәрит Мөхәммәтшин билгеләп үткәнчә, район, тулаем алганда, елны уңышлы тәмамлады. 

Районның уңышлары турында сөйләгәндә, Фәрит Мөхәммәтшин халыкның ТР дәүләт органнарына мөрәҗәгать итә торган проблемалы мәсьәләләренә тукталды. Алар, аерым алганда, торак-коммуналь хуҗалык, сәламәтлек саклау, авыл хуҗалыгы, кече һәм урта бизнесны үстерү кебек өлкәләргә кагыла. 

Сессия соңында Фәрит Мөхәммәтшин һәм Мәҗит Салихов дәүләт һәм муниципаль бүләкләрен тапшырды.
	
	Дәүләт Советы комитетларында һәм комиссияләрендә 


■ 28 гыйнвар көнне Законлылык һәм хокук тәртибе комитеты утырышында депутатлар берничә республика һәм федераль закон проектларын карадылар. Комитет эшендә ТР Прокуроры Илдус Нәфыйков, ТР Юстиция министры Лариса Глухова, ТР мәгариф һәм фән министры урынбасары Данил Мостафин, ТР Президенты каршында Эшкуарлар хокукларын яклау буенча вәкил Тимур Ногманов һәм башка рәсми затлар катнашты.

“ТР административ хокук бозулар турында ТР Кодексына үзгәрешләр кертү турында” закон проектын тәкъдим итеп, комитет рәисе Шакир Яһудин әлеге документның эшләнү сәбәпләрен аңлатты. Әлеге закон проектына карашлары белән ТР Прокуроры Илдус Нәфыйков һәм Эшкуарлар хокукларын яклау буенча вәкил Тимур Ногманов уртаклаштылар. Комитет әлеге документны, беренче укылышта кабул итәр өчен, Дәүләт Советына юллау турында карар кабул итте. 

“ТР гражданнарына түләүсез юридик ярдәм күрсәтү турында” ТР Законына үзгәрешләр кертү турында” закон проектын ТР Юстиция министры Лариса Глухова тәкъдим итте. Сүз түләүсез юридик ярдәм алуга хокулы гражданнар категориясенә Россия Хезмәт Геройларын өстәү турында бара. 

Дәүләт Советына әлеге закон проекты беренче һәм өченче укылышта карар өчен тәкъдим ителде. 

Комитет шулай ук Сәяси репрессияләрнең акланган корбаннарының хокукларын торгызу буенча республика комиссиясе составына, ТР законнары җыелмасын бастыру буенча республика комиссиясе составына һәм ТР Дәүләт Советы Регламентына үзгәрешләр кертү турында сорауларны, берничә федераль закон проектын һәм федерация субъектларының закон инициативаларын карап тикшерде.
■  28 гыйнварда Дәүләт корылышы һәм җирле үзидарә комитеты утырышында ТР Үзәк сайлау комиссиясе рәисе урынбасары Валентина Каменькова 2014 елның 14 сентябрендә ТР Дәүләт Советына узачак сайлаулар вакытында республикада бер мандатлы 50 округ эшләячәген хәбәр итте. 

Валентина Каменькова аңлатып үткәнчә, бүгенге көндә Татарстан Республикасында 2 млн. 936 мең 799 сайлаучы исәпләнә. Һәрбер округта якныча 58736 сайлаучы булачак. Шул ук вакытта күрсәткечләр 10 процентка кимү яки арту, 20 процентка кимү юнәлешендә дә чагылыш табарга мөмкин. Урынбасар сүзләренә караганда, округлар схемасын төзегәндә районнарны төрле округларга бүләргә тырышмаганнар. Казанда 16, Яр Чаллыда 7, Түбән Кама районында 3, Әлмәт районында 2 округ булачак. 

Әлеге мәсьәлә буенча фикер алышкач, комитет ТР Дәүләт Советына бер ман-датлы округлар схемасын расларга тәкъдим итте. 

ТР Дәүләт Советы депутатларын, киләсе чакырылыштан башлап, чит илләрдә хисап счетлары тотудан тыячаклар. Бүгенге утырышта “Татарстан Республикасының аерым закон актларына үзгәрешләр кертү турында”гы закон проектын да карадылар. 

Бу закон проекты шулай ук ТР дәүләт вазыйфаларын биләүче затларның вәкаләтләрен туктатуга нигез булган исемлек белән тулыландырыла. 

■ 4 февральдә ТР Дәүләт Советының Бюджет, салымнар һәм финанслар комитеты утырышында “Муниципаль районнар һәм шәһәр округлары җирле үзидарә органнарына 2016 елда Бөтенроссия авыл хуҗалыгында исәп алуга әзерлек буенча Татарстан Республикасының дәүләт вәкаләтләрен бирү турында”гы закон проектын беренче укылышка әзерләде. 

Закон проектының исеменнән аңлашылганча, ул 2016 елда Бөтенроссия авыл хуҗалыгында исәп алу белән бәйле. Әлеге документ РФ законнары нигезендә муниципаль районнар һәм шәһәр округлары җирле үзидарә органнарына 2016 елда Бөтенроссия авыл хуҗалыгында исәп алуга әзерлек буенча Татарстан Республикасының дәүләт вәкаләтләре бирә. 

Муниципаль районнар һәм шәһәр округлары җирле үзидарә органнарына бирелә торган вәкаләтләрне исәпкә алып, әлеге закон проекты белән җирле үзидарә органнарына әлеге вәкаләтләрне тормышка ашыру өчен бирелә торган субвенцияләрне исәпләү методикасы раслана.
■ 4 февральдә Социаль сәясәт комитеты утырышында берничә республика һәм федераль закон проекты каралды. Көн тәртибенә кертелгән сорауларны карап тикшерү өчен Дәүләт Советының башка комитетларыннан депутатлар, республика министрлыклары һәм ведомстволары җитәкчеләре һәм җаваплы хезмәткәрләре чакырылган ие. Комитет утырышында Дәүләт Советы Рәисе урынбасары Римма Ратникова катнашты.

Беренче сорау итеп комитет ТР Пенсия фондының мәҗбүри пенсия иминияте турында Россия законнарына кертелгән үзгәрешләр турындагы мәгълүматны тыңладылар. Бу турыда нотык белән фонд җитәкчесе Марсель Имамов чыгыш ясады. 

Пенсия фонды җитәкчесе чыгышы буенча фикер алышуларда депутатлар Римма Ратникова, Хафиз Миргалимов, Татьяна Водопьянова, Валентин Кострин, Рөстәм Бакиров, Татарстанда Кеше хокуклары буенча вәкил Сәрия Сабурская һәм ТР Президентының социаль мәсьәләләр буенча ярдәмчесе Татьяна Ларионова катнаштылар. Сөйләшүгә йомгак ясап, комитет рәисе Светлана Захарова пенсия реформасының кешеләргә җиңеллек китерергә тиешлеген ассызыклады. 

Нәтиҗәдә комитет тикшерелгән мәгълүматны Дәүләт Советының рәсми интернет-сайтында урнаштыру турында карар кабул итте. 

 “ТР Гаилә кодексына үзгәрешләр кертү турында” һәм “ТР аерым закон актларына үзгәрешләр кертү турында” закон проектларын ТР мәгариф һәм фән министры урынбасарлары Данил Мостафин һәм Светлана Гыйниятуллина тәкъди иттеләр. Комитет аларны Дәүләт Советына берече укылышта карарга кертәчәк. 

КПРФ фракциясе тарафыннан эшләнгән “Сугыш балаларына дәүләт ярдәме күрсәтү чаралары турында” ТР закон проекты белән комитет әгъзаларын депутат Хафиз Миргалимов таныштырды. Ләкин фракция документны Дәүләт Советына кертмичә тору турында карар кылган. Хафиз Миргалимов моны җәмәгатьчелек тикшерүе процессында авторлар адресына бик күп тәкъдимнәр кабул ителү белән аңлатты һәм комитеттан проектны алып тору турында үтенде.
■ 4 февральдә Мәдәният, фән, мәгариф һәм милли мәсьәләләр комитеты утырышында татар теленә читтән торып өйрәтүче “Ана теле” онлайн мәктәбе проекты турында фикер алыштылар. Әлеге проект белән КФУның Филология һәм мәдәниара коммуникацияләр институты базасында оешкан педагогика фәннәре кандидаты Кадрия Фәтхуллова җитәкчелегендәге махсус үзәк идарә итә. 

ТР Мәгариф һәм фән министрының беренче урынбасары Данил Мостафин хәбәр иткәнчә, әлеге проект 2016 елга кадәр "Education First" компаниясе платформасында булачак. Аннан соң ул республика карамагына күчә, хәзер аны файдалану юллары карала. Хәзерге вакытта “Ана теле” онлайн мәктәбе ярдәмендә балалар бакчалары өчен тәрбиячеләр әзерләү мәсьәләсе карала. Проект шулай ук татар теле һәм әдәбияты укытучыларына тәкъдим ителгән. Алар проектның үзләренә кирәк дип табылган өлешләрен тел өйрәнү дәресләрендә файдалана ала. 

Комитет утырышында шулай ук “Татарстан Республикасының аерым закон актларына үзгәрешләр кертү турында”гы закон проектын карадылар. Төрки “Төрквидение” телевизион халыкара эстрада бәйгесе нәтиҗәләре турында да фикерләштеләр.

■ 5 февральдә Икътисад, инвестицияләр һәм эшкуарлык комитеты утырышында әлеге комитетның 2012 елның 22 маенда чыккан карарының үтәлешен тикшерделәр. Ул халыкка почта хезмәтләре күрсәтүнең сыйфатын яхшыртуга багышланган иде. Депутатлар алдында ТР Премьер-министры урынбасары – мәгълүматлаштыру һәм элемтә министры Роман Шәйхетдинов хисап тотты. 

Министр үз чыгышында әлеге тармакка хас булган 6 проблеманы билгеләп үтте. Аның беренчесе почта элемтә бүлекләрендә хезмәт күрсәтүнең сыйфатына бәйле. Министр сүзләренә караганда, бу юнәлештәге эшне күзәтеп тору өчен, министрлыкта махсус комиссия төзелгән. Почта хезмәтенә карата булган дәгъваларны ТР Хөкүмәте порталындагы “Халык контроле”нә дә җиткерергә була. 2013 елның беренче яртыеллыгында 31, икенче яртыеллыгында 24 мөрәҗәгать кергән. 

Икенче проблема - почта элемтәсе бүлекләре хезмәткәрләренең уртача хезмәт хакын Татарстан Республикасында икътисад тармагы буенча уртача эш хакы дәрәҗәсенә җиткерү. Халыкның ризасызлыгын тудырган тагын бер мәсьәлә почта бүлекләрендәге чират белән бәйле. 

Икътисад, инвестицияләр һәм эшкуарлык комитеты рәисе Марат Галиев билгеләп үткәнчә, әлеге мәсьәләләр турында инде өченче тапкыр сөйләшү алып барыла. Әмма, шулай да, нәтиҗәсе бар дип саный депутат. Шул ук вакытта ул почта хезмәтендә файдаланыла торган электрон хезмәтләрнең ышанычлы ук булмавын да белдерә.

■ 5 февральдә Экология, табигатьтән файдалану һәм аграр мәсьәләләр комитеты утырышында чагыштырмача күптән түгел генә эшли башлаган “Казан” агросәнәгать паркы” ачык акционерлык җәмгыяте эшчәнлегендә килеп чыккан проблемалар турында сөйләштеләр. Комитет утырышы “Татарстан Республикасында 2013-2020 елларга авыл хуҗалыгын үстерү һәм авыл хуҗалыгы продукциясен, чимал һәм азык-төлек базарларын җайга салу” дип аталган дәүләт программасын тормышка ашыруга күзәтчелек итү комиссиясе утырышы белән берлектә алып барылды. 

Агросәнәгать паркы генераль директоры Олег Власов, депутатлар алдында чыгыш ясап, парк алдында арендаторларның саны җитәрлек булмавы (крестьян-фермер хуҗалыклары, шәхси хуҗалыклар монда килеп, ваклап сатуның мәгънәсен күрми), халыкның бирегә күпләп килмәве, транспорт белән начар тәэмин ителгәнлек кебек проблемалар торуын билгеләп үтте. 

Билгеле, әлеге проблемалар депутатларда да борчылу тудырды. Алар, килеп туган хәлне яхшыртыр өчен, үз тәкъдимнәрен дә әйтте. Мәсәлән, Николай Рыбушкин фермерлар анда утырырга тиеш түгел дип саный. Аның фикеренчә, эшләүче фермер җирен эшкәртәчәк, урып-җыю белән шөгыльләнәчәк. Ә инде авыл хуҗалыгында җитештерелгән продукцияне урнаштыру өчен, кулланучылар кооперативларын кире кайтарырга кирәк дип саный ул. Үзе дә авыл хуҗалыгы мәсьәләләре белән шөгыльләнүче депутат Илшат Хәйруллин исә сәүдәнең табыш алып килүен, бары тик агросәнәгать паркы белән азык-төлек сатучылар арасында алыш-бирешне файдалырак итеп корырга кирәклеген билгеләп үтте. “Майский” теплица комбинаты җитәкчесе Илшат Ганиев сүзләренә караганда, “Казан” агросәнәгать паркында эшләү файдалы түгел. Халык бары тик шимбә, якшәмбе көннәрендә генә күп була. 

Экология, табигатьтән файдалану һәм аграр мәсьәләләр комитеты рәисе урынбасары Илсур Сафиуллин паркта сату-алу өчен механизмнар җайга салынып бетмәгән дип саный. Ә Татарстанның Фермерлар һәм крестьян хуҗалыклары ассоциациясе җитәкчесе Камияр Байтимеров урыннарда беренче дәрәҗә авыл хуҗалыклары кооперативлары оештырылырга, ә паркта икенче дәрәҗәдәгесе утырырга һәм халыкка кайсы товарларның экологик яктан чиста икәнлеген хәбәр итәргә тиеш дип саный. 

Фикер алышуларның нәкъ кызган мәлендә ТР Авыл хуҗалыгы һәм азык-төлек министрының беренче урынбасары Николай Титов бу мәсьәләләрне “мондый дәрәҗәдәге форумга чыгарырга кирәк түгеллеген, аларның эш тәртибендә хәл ителүен” белдерде. 

Комитет рәисе Валерий Васильев, фикер алышуларга нәтиҗә ясап, иң беренче чиратта идарә белән бәйле мәсьәләләрне хәл итү зарурлыгын билгеләп үтте.
■ 13 февральдә Бюджет, салымнар һәм финанслар комитеты утырышында “ТР Бюджет кодексының 55 статьясының 2 пунктының өченче абзацын вакытлыча туктатып тору турында” закон проекты каралды. Депутатлар әлеге документны беренче һәм өченче укылышта кабул итәр өчен Дәүләт Советына тәкъдим иттеләр.

Документның барлыкка килүе шундый ук эчтәлектәге федераль закон кабул ителү белән бәйле. Әлеге федераль закон (№1-ФЗ, 2014 елның 3 феврале) РФ Бюджет кодексының дәүләт (муниципаль) программаларын бюджет белән ике ай эчендә килештерү турындагы маддәләрен вакытлыча гамәлдән чыгарып тора. Әлеге карар дәүләт программаларының эшләнүе, раслануы һәм тулыландырылуы күп вакыт таләп итү аркасында кабул ителгән. 

Федераль закон быел дәүләт (муниципаль) программаларын бюджет турындагы законнар белән 2014 елның 1 маена кадәр килештерү мөмкинлеген күз алдында тота. Татарстан Бюджет кодексына шундый ук үзгәрешләр кертергә тәкъдим ителә.
	
	Дәүләт Советының кырык сигезенче утырышы


13 февралрьдә ТР дүртенче чакырылыш Дәүләт Советының кырык сигезенче утырышы булды.

Көн тәртибе: 

1. Татарстан Республикасы Лаеш суд районы буенча 1нче суд участогы җәмәгать судьясы вазыйфаларын башкару турында. 

2. Татарстан Республикасы Чаллы шәһәре суд районы буенча 10нчы  суд участогы җәмәгать судьясы вазыйфаларын башкару турында.

3. “Татарстан Республикасында йорт хайваннарын тотуның аерым мәсьәләләре турында” 519-4 номерлы Татарстан Республикасы законы проекты хакында  (III укылыш).

4. “Татарстан Республикасы Җир кодексына үзгәрешләр кертү турында” 529-4 номерлы Татарстан Республикасы законы проекты хакында (III укылыш).

5. “Татарстан Республикасы дәүләт хакимиятенең башкарма органнары турында” Татарстан Республикасы Законына үзгәрешләр кертү хакында” 540-4 номерлы Татарстан Республикасы законы проекты турында (II укылыш).
6. “Административ хокук бозулар турында Татарстан Республикасы кодексына үзгәрешләр кертү хакында” 549-4 номерлы Татарстан Республикасы законы проекты турында (II укылыш). 
7.  “Татарстан Республикасы норматив хокукый актлары проектларының җайга салу йогынтысын бәяләүне уздыру һәм             Татарстан Республикасы норматив хокукый актларына экспертиза ясау тәртибе турында” 559-4 номерлы Татарстан Республикасы законы проекты хакында (II укылыш). 

8. “Муниципаль хезмәт турында Татарстан Республикасы кодексына үзгәрешләр кертү хакында” 568-4 номерлы Татарстан Республикасы законы проекты турында (I укылыш). 

9. “Татарстан Республикасының аерым закон актларына үзгәрешләр кертү турында” 569-4 номерлы Татарстан Республикасы законы проекты хакында (I укылыш). 

10. “Административ хокук бозулар турында Татарстан Республикасы кодексына үзгәрешләр кертү хакында” 560-4 номерлы Татарстан Республикасы законы проекты турында (I укылыш). 

11. “Татарстан Республикасы Казан шәһәре суд районнары буенча Татарстан Республикасы җәмәгать судьяларының суд участоклары чикләре турында” Татарстан Республикасы Законына үзгәрешләр кертү хакында” 562-4 номерлы Татарстан Республикасы законы проекты турында (I укылыш). 

12. “Татарстан Республикасы Алабуга суд районы буенча Татарстан Республикасы җәмәгать судьяларының  суд участоклары чикләре турында” Татарстан Республикасы Законына үзгәреш кертү хакында” 563-4 номерлы Татарстан Республикасы законы проекты турында (I укылыш). 

13. “Татарстан Республикасында гражданнарга түләүсез юридик ярдәм күрсәтү турында” Татарстан Республикасы Законының 12 һәм 17 статьяларына үзгәрешләр кертү хакында” 573-4 номерлы Татарстан Республикасы законы проекты турында (I укылыш).

14. “Муниципаль районнарның һәм шәһәр округларының җирле үзидарә органнарына 2016 елгы Бөтенроссия авыл хуҗалыгы исәбен алуны үткәрүгә  әзерлек буенча Татарстан Республикасы дәүләт вәкаләтләрен бирү турында” 550-4 номерлы Татарстан Республикасы законы проекты хакында (I укылыш).

15.  “Татарстан Республикасы Бюджет кодексының 55 статьясындагы 2 пункты өченче абзацының гамәлдә булуын туктатып тору турында” 578-4 номерлы Татарстан Республикасы законы проекты хакында (I укылыш). 

16. “Татарстан Республикасы мәгълүмат системалары һәм мәгълүматлаштыру турында” Татарстан Республикасы Законына үзгәрешләр кертү хакында” 570-4 номерлы Татарстан Республикасы законы проекты турында (I укылыш). 

17. “Торак төзелеше үсешенә ярдәм турында” Федераль законның 166 статьясын гамәлгә ашыру чаралары хакында” Татарстан Республикасы Законына үзгәрешләр кертү турында” 572-4 номерлы Татарстан Республикасы законы проекты хакында (I укылыш). 

18. “Халыкны һәм территорияләрне гадәттән тыш хәлләрдән яклау турында” Татарстан Республикасы Законына үзгәрешләр кертү хакында” 567-4 номерлы Татарстан Республикасы законы проекты турында (I укылыш). 

19. “Татарстан Республикасы Гаилә кодексына үзгәрешләр кертү турында” 577-4 номерлы Татарстан Республикасы законы проекты хакында (I укылыш). 

20. “Татарстан Республикасының аерым закон актларына үзгәрешләр кертү турында” 564-4 номерлы Татарстан Республикасы законы проекты хакында (I укылыш). 

21. Татарстан Республикасы Дәүләт Советы депутатларын сайлауларны уздыру өчен бермандатлы сайлау округлары схемасын раслау турында. 

22. “Татарстан Республикасы Әтнә районы территориясендә торак пункт – Яңа Әтнә авылын төзү турында” Татарстан Республикасы Дәүләт Советы  карарына үзгәрешләр кертү хакында. 

23. Татарстан Республикасы Дәүләт Советы  Регламентына үзгәрешләр кертү турында. 

24. “Сәяси репрессияләрнең реабилитацияләнгән корбаннары хокукларын торгызу буенча республика комиссиясе турында” Татарстан Республикасы Дәүләт Советы карарының 1 пунктына үзгәрешләр кертү хакында. 

25. “Татарстан Республикасы законнары җыелмасын бастырып чыгару буенча республика комиссиясен төзү турында” Татарстан Республикасы Дәүләт Советы  карарына үзгәрешләр кертү хакында. 

26. Татарстан Республикасында кеше һәм граждан хокукларын һәм ирекләрен саклау турында доклад. 

27. Татарстан Республикасы буенча эчке эшләр министрының 2013 елда полиция эшчәнлеге турында Татарстан Республикасы Дәүләт Советы каршында хисабы. 

28. “Россия Федерациясендә чит ил гражданнарының хокукый хәле турында” Федераль законның 11 статьясына үзгәреш кертү хакында”     390485-6 номерлы федераль закон проекты турында (Россия Федерациясендә вакытлыча яшәүче чит ил гражданнарына һәм гражданлыгы булмаган затларга карата Россия Федерациясенең аларга вакытлыча яшәү рөхсәт ителгән субъектында гына яшәү мөмкинлеге буенча билгеләнгән чикләүне бетерү турында).

29. “Азартлы уеннарны законсыз оештырган һәм уздырган өчен җаваплылыкны көчәйтү максатларында  Россия Федерациясенең аерым закон актларына үзгәрешләр кертү турында” 318436-6 номерлы федераль закон проекты хакында. 

30. “Административ хокук бозулар турында Россия Федерациясе  кодексының  8.31 һәм 8.32 статьяларына үзгәрешләр кертү хакында” 391503-6 номерлы  федераль закон проекты турында (урманнарда санитария һәм янгын куркынычсызлыгы кагыйдәләрен бозган өчен  административ җаваплылыкны көчәйтү турында). 

31. “Административ хокук бозулар турында Россия Федерациясе кодексына һәм Россия Федерациясенең аерым закон актларына үзгәрешләр кертү хакында” 393165-6 номерлы  федераль закон проекты турында (автобусларда пассажирлар йөртүне һәм багаж ташуны җайга салу өлешендә). 

32. “Административ хокук бозулар турында Россия Федерациясе  кодексының 5.35 статьясына балигъ булмаганнарның ата-аналары яисә башка законлы вәкилләренең балигъ булмаганнарны карап тоту, тәрбияләү, укыту, аларның хокукларын һәм мәнфәгатьләрен яклау бурычларын үтәмәгән яисә тиешенчә үтәмәгән өчен  җаваплылыкны көчәйтү өлешендә үзгәреш кертү хакында” 398424-6 номерлы федераль закон проекты турында.

33.  “Административ хокук бозулар турында Россия Федерациясе  кодексына үзгәрешләр кертү хакында”  421419-6 номерлы федераль закон проекты турында (донор каны белән эш йөртү өлкәсендә законнарны бозган өчен  административ җаваплылык билгеләү  хакында).

34. “Административ хокук бозулар турында Россия Федерациясе  кодексына үзгәрешләр кертү хакында”  федераль закон проектын Россия Федерациясе Федераль Собраниесе Дәүләт Думасына кертү буенча  Кабарда-Балкар Республикасы Парламентының закон чыгару инициативасы турында. 

35. “Административ хокук бозулар турында Россия Федерациясе  кодексының 11.5 статьясына үзгәрешләр кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча  Ставрополь крае Думасының  закон чыгару инициативасы турында. 

36. “Россия Федерациясеннән чыгу һәм Россия Федерациясенә керү тәртибе турында”  Федераль законның 15 статьясына  үзгәреш кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча Магадан өлкә Думасының закон чыгару инициативасы турында. 

37. “Россия Федерациясендә җирле үзидарә оештыруның гомуми принциплары турында”  Федераль законга үзгәрешләр кертү хакында” 415556-6 номерлы  федераль закон проекты  турында. 

38. “Россия Федерациясендә җирле үзидарә оештыруның гомуми принциплары турында”  Федераль законның 141, 151 һәм 161 статьяларына үзгәрешләр кертү хакында” 421486-6 номерлы  федераль закон проекты турында. 

39. “Россия Федерациясе  Салым кодексының  икенче өлешендәге  150 статьясына үзгәреш кертү турында” 415703-6 номерлы федераль          закон проекты хакында (фәнни тикшеренүләр өчен кертелә торган  чыгым материалларын өстәлгән бәягә салымга салым салынудан азат итү өлешендә).

40. “Почта элемтәсе турында”  Федераль закон кабул ителүгә бәйле рәвештә Россия Федерациясе Салым кодексының  беренче өлешенә  үзгәрешләр кертү хакында” 418752-6 номерлы федераль закон проекты турында. 

41. “Россия Федерациясе Бюджет кодексының 46 һәм 1794 статьяларына үзгәрешләр кертү турында” федераль закон проектын Россия Федерациясе Федераль Собраниесе Дәүләт Думасына кертү буенча  Оренбург өлкәсе Закон чыгару Собраниесенең закон чыгару инициативасы хакында. 

42. “Ветераннар турында”  Федераль законның  14 статьясына үзгәреш кертү турында” 401840-6 номерлы федераль закон проекты хакында (Россия Федерациясе  сәламәтлек саклап калу системасында сугыш ветераннары өчен госпитальләр структурасын саклауның өстәмә гарантияләре турында).

43. “Россия Федерациясендә дәүләт пенсия тәэминаты турында” Федераль законга  үзгәрешләр кертү хакында” 418883-6 номерлы федераль закон проекты турында (ата-анасы билгеле булмаган балаларга туендыручысын югалткан очракта социаль пенсиягә хокук бирү хакында). 

44. “Россия Федерациясендә  дәүләт пенсия тәэминаты турында” Федераль законга  үзгәрешләр кертү хакында” 420241-6 номерлы федераль закон проекты турында (ата-анасы билгеле булмаган балаларга туендыручысын югалткан очракта социаль пенсиягә хокук бирү хакында). 

45. “Балалы гаиләләргә дәүләт ярдәме күрсәтүнең өстәмә чаралары турында” Федераль законга  үзгәрешләр кертү хакында”  федераль закон проектын Россия Федерациясе Федераль Собраниесе Дәүләт Думасына кертү буенча Удмуртия Республикасы Дәүләт Советының закон чыгару инициативасы турында. 

46. “Россия Федерациясенең аерым закон актларына дәүләт җир күзәтчелеген камилләштерү өлешендә үзгәрешләр кертү турында” 421545-6 номерлы  федераль закон проекты хакында.

47. “Авыл хуҗалыгы билгеләнешендәге җирләрнең  әйләнеше турында” Федераль законның 191 статьясына үзгәреш кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча Рязань өлкә Думасының  закон чыгару инициативасы турында. 

48. “Җир асты байлыклары турында” Россия Федерациясе  Законының 12 һәм 20 статьяларына үзгәрешләр кертү  хакында” федераль закон проектын Россия Федерациясе Федераль Собраниесе Дәүләт Думасына кертү буенча  Саха (Якутия) Республикасы  Дәүләт Собраниесенең (Ил Тумэн) закон чыгару инициативасы турында. 

49. “Этил спиртын, алкогольле һәм спиртлы продукцияне җитештерүне һәм аларның әйләнешен дәүләт җайга салуы турында һәм алкоголь продукциясен куллануны (эчүне) чикләү хакында” Федераль законга үзгәрешләр кертү турында” 415028-6 номерлы федераль закон проекты хакында (этил спиртын һәм алкоголь продукциясен оешманың бер аерым бүлекчәсе тарафыннан  җитештерүне тыюны төгәлләштерү өлешендә). 

50. “Россия Федерациясендә бәяләү эшчәнлеге турында” Федераль законга үзгәрешләр кертү хакында” 421531-6 номерлы федераль закон проекты турында (дәүләт кадастр бәяләвен камилләштерү өлешендә). 

51. “Янгын куркынычсызлыгы турында” Федераль законга үзгәрешләр кертү хакында”  400896-6 номерлы  федераль закон проекты турында (көнкүреш билгеләнешендәге пиротехника әйберләренә  янгын куркынычсызлыгы буенча өстәмә таләпләр билгеләү өлешендә Россия Федерациясе  субъектлары дәүләт хакимияте органнары  вәкаләтләрен төгәлләштерү турында).

52.  “Административ хокук бозулар турында Россия Федерациясе  кодексына үзгәрешләр кертү хакында”  419909-6 номерлы федераль закон проекты турында (Кодексның 20.1, 20.20 һәм 20.21 статьяларында каралган хокук бозуларны кылган өчен административ җаваплылыкны көчәйтү турында). 

53. “Административ хокук бозулар турында Россия Федерациясе  кодексының 14.16 статьясына  үзгәреш кертү хакында”  419182-6 номерлы федераль закон проекты турында (балигъ булмаганнарга алкоголь продукциясен ваклап саткан өчен юридик затларга административ җаваплылыкны көчәйтү  хакында). 

54. “Административ хокук бозулар турында Россия Федерациясе  кодексына үзгәрешләр кертү хакында”   420986-6 номерлы федераль закон проекты турында (Кодексның 14 бүлегенә административ хокук бозуларның яңа составларын өстәү хакында). 

55. “Административ хокук бозулар турында Россия Федерациясе  кодексының 11.5 статьясына  үзгәрешләр кертү хакында”  418857-6 номерлы федераль закон проекты турында (һава судноларын эксплуатацияләүдә иминлек кагыйдәләрен бозган өчен административ җаваплылыкны көчәйтү өлешендә). 

56. “Административ хокук бозулар турында Россия Федерациясе  кодексына миграция өлкәсендәге законнарны бозган өчен административ җаваплылыкны көчәйтү өлешендә үзгәрешләр кертү хакында” 419207-6 номерлы федераль закон проекты турында (чакырылган чит ил гражданы яисә гражданлыгы булмаган зат Россия Федерациясендә булган чорда, аларга карата   чакырган як тарафыннан матди, медицина һәм торак  ягыннан тәэмин итү чаралары күрелмәгән өчен административ җаваплылыкка тартыла торган  субъектлар исемлегенә физик затларны кертү турында, шулай ук Россия Федерациясе миграция законнарын төрлечә бозган өчен салына торган административ штрафлар күләмнәрен арттыру хакында). 

57. “Административ хокук бозулар турында Россия Федерациясе  кодексының 26.7 статьясына  үзгәреш кертү хакында” 403676-6 номерлы федераль закон проекты турында (административ хокук бозу турындагы эш буенча дәлил итеп таныла торган документларның эчтәлеген төгәлләштерү өлешендә). 

58. “Административ хокук бозулар турында Россия Федерациясе  кодексына һәм “Мәгълүмат, мәгълүмат технологияләре һәм мәгълүматны яклау турында” Федераль законга үзгәрешләр кертү хакында” 395531-6 номерлы федераль закон проекты турында (хайваннарга карата кырыс  мөнәсәбәтне пропагандалаган өчен административ җаваплылык билгеләү турында). 

59. “Административ хокук бозулар турында Россия Федерациясе  кодексының 28.3  статьясындагы 2 өлешенә һәм 28.7 статьясындагы 1 өлешенә үзгәрешләр кертү хакында” 421518-6 номерлы федераль закон проекты турында (Кодексның аерым нигезләмәләрен төгәлләштерү өлешендә). 

60. “Шәхси белешмәләр турында” Федераль законга һәм Административ хокук бозулар турында Россия Федерациясе  кодексының  28.3 статьясына  үзгәрешләр кертү хакында” 416052-6 номерлы федераль закон проекты турында (оператор кушуы буенча  шәхси белешмәләрне эшкәртү тәртибен төгәлләштерү, шулай ук эшкәртелә торган шәхси белешмәләрнең иминлеген тәэмин итү  таләпләрен төгәлләштерү өлешендә). 

61. “Россия Федерациясенең аерым закон актларына үзгәрешләр кертү турында” 428889-6 номерлы федераль закон проекты хакында (террорчылыкка каршы көрәшне камилләштерү өлешендә). 

62. “Оператив-эзләү эшчәнлеге турында” Федераль законның 8 һәм 15 статьяларына һәм “Дәүләт контролен (күзәтчелеген) һәм муниципаль  контрольне гамәлгә ашырганда юридик затларның һәм индивидуаль эшкуарларның хокукларын яклау турында” Федераль законның  1 статьясына үзгәрешләр кертү хакында”  306542-6 номерлы федераль закон проекты турында (ачык оператив-эзләү чараларын   башкарганда юридик затларның   һәм индивидуаль эшкуарларның хокукларын саклауда   прокурор күзәтчелегенең нәтиҗәлелеген арттыру өлешендә). 

63. “Россия Федерациясендә хокук бозуларны профилактикалау системасы нигезләре турында” 421465-6 номерлы  федераль закон проекты хакында. 

64. “Россия Федерациясе эчке эшләр органнары хезмәткәрләренә социаль гарантияләр һәм Россия Федерациясенең аерым закон актларына үзгәрешләр кертү турында” Федераль законның 12 статьясына үзгәрешләр кертү хакында” 415620-6 номерлы федераль закон проекты турында (эчке эшләр органнарының һәлак (вафат) булган гаилә әгъзаларына  ай саен акчалата компенсация билгеләү хакында).  

65. “Административ хокук бозулар турында Россия Федерациясе  кодексына үзгәрешләр кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышының – Корылтаеның закон чыгару инициативасы турында. 

66.  “Коррупциягә каршы көрәш турында” Федераль законның 125 статьясына үзгәреш кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышының – Корылтаеның закон чыгару инициативасы турында.

67. “Балигъ булмаганнарның күзәтүчесезлеген һәм хокук бозуларын профилактикалау системасының нигезләре турында” Федераль законның 14 статьясына үзгәреш кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышының – Корылтаеның закон чыгару инициативасы турында.

68. “Россия Федерациясе  Җинаять кодексының 531 статьясына үзгәреш кертү турында” федераль закон проектын  Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышының – Корылтаеның закон чыгару инициативасы хакында.

69. “Россия Федерациясе гаилә кодексына үзгәрешләр кертү турында” 399590-6 номерлы федераль закон проекты хакында (Россия балаларын әлеге балаларга туган  булмаган чит ил гражданнарының уллыкка алуын тыю  өлешендә). 

70. “Россия Федерациясе  Хезмәт кодексының 357 статьясына үзгәреш кертү турында” 403431-6 номерлы федераль закон проекты хакында (дәүләт хезмәт инспекторларына судка мөрәҗәгать итү хокукы бирү өлешендә). 

71.  “Россия Федерациясендә  аш тозын йодлаштыру турында” 410102-6 номерлы федераль закон проекты хакында. 

72. Төрлесеннән. 

Утырышта “Татарстан Республикасында йорт хайваннарын тотуның аерым мәсьәләләре турында”гы закон проектын депутатлар тулаем кабул иттеләр. Бик зур бәхәсләр тудырган әлеге закон проекты эшләнү барышында хәтта исемен дә үзгәртергә мәҗбүр булды. Ул элек “Татарстан Республикасында йорт хайваннарын тоту турында” дип атала иде. 

Утырышта комитет рәисе урынбасары Илсур Сафиуллин закон проектына карата 12 тәкъдим-төзәтмә керүен һәм икенче укылышка кабат кайтырга кирәклеген белдерде. Бу тәкъдим-төзәтмәләр ТР Прокуратурасы, ТР Министрлар Кабинеты искәрмәләрен исәпкә алып эшләнгән. Алар буенча спикер Фәрит Мөхәммәтшин да киңәшмәләр үткәргән. 

Илсур Сафиуллин шулай ук йорт хайваннарын тотуга кагылышлы документларны эшләү дәвам итәчәген, Торак һәм Гражданлык кодексларына үзгәрешләр кертү зарурлыгын билгеләп үтте. Аның сүзләренә караганда, ТР Дәүләт Советына йорт хайваннарын тоту белән проблемалар тулы хатлар күп килә, алар әйбәт закон эшләүне сорый. 

ТР Дәүләт Советы Рәисе Фәрит Мөхәммәтшин, фикер алышуларга йомгак ясап, әлеге закон проектын эшләүдә катнашкан барлык затларга рәхмәт әйтте. Ул Татарстанның йорт хайваннарын тоту мәсьәләләрен тәртипкә салган закон проектны кабул итүче төбәкләрнең беренчесе булуын билгеләп үтте. Әлеге закон проектын әзерләгәндә зур күләмдә эш башкарылуын әйтте.
Дәүләт Советы “Татарстан Республикасында гражданнарга бушлай юридик ярдәм күрсәтү турында” закон проектын беренче һәм өченче укылышта кабул итте. Әлеге проект парламентка депутат Шакир Яһудин тарафыннан кертелгән.

2013 ел азагында кабул ителгән федераль закон белән, дәүләт системасы кысаларында бушлай юридик ярдәм алуга хокукы булган затлар исемлеге Россия Хезмәт Геройлары хисабына тулыландырылган иде. Татарстан парламентының 48 утырышында кабул ителгән закон нигезендә Россия Хезмәт Геройларына юридик ярдәм моннан соң Татарстанда да бушлай күрсәтеләчәк.
Моннан соң хәрби көчләрдә чакырылыш буенча хезмәт итеп кайтмаган затлар муниципаль хезмәткә кабул ителмәячәк. Әлбәттә, чакырылыш буенча хезмәт итмәүнең сәбәбе закон кысаларына сыйган – чакырылыш комиссиясе карары булган очракта, башка төрле карар кабул ителә ала. 

Моңа кагылышлы “Татарстан Республикасының Муниципаль хезмәт турында кодексына үзгәрешләр кертү турында”гы закон проектын ТР Дәүләт Советының чираттагы утырышында беренче укылышта кабул иттеләр. 

2013 елның 2 июлендә чыккан “РФнең аерым закон актларына чакырылыш буенча хәрби хезмәтнең дәрәҗәсен күтәрү буенча чараларны тормышка ашыру өлешендә үзгәрешләр кертү турында”гы Федераль закон муниципаль хезмәт белән бәйле чикләүләрнең санын арттырган. 

2014 елның 14 сентябрендә ТР Дәүләт Советына узачак сайлаулар вакытында республикада 50 бер мандатлы округ эшләячәк. Бүген ТР Дәүләт Советының чираттагы утырышында ТР Үзәк сайлау комиссиясе рәисе Әгъзәм Гобәйдуллин хәбәр итте.

Бу нисбәттән ТР Дәүләт Советы депутатларын сайлауларны уздыру өчен бер мандатлы сайлау округлары схемасын раслауга бәйле ТР парламенты карары кабул ителде. 

Әгъзәм Гобәйдуллин аңлатып үткәнчә, бүгенге көндә Татарстан Республикасында 2 млн. 936 мең 799 сайлаучы исәпләнә. Һәрбер округта якынча 58736 сайлаучы булачак. Шул ук вакытта күрсәткечләр 10 процентка кимү яки арту, 20 процентка кимү юнәлешендә дә чагылыш табарга мөмкин. 

“Муниципаль районнар һәм шәһәр округлары җирле үзидарә органнарына 2016 елда Бөтенроссия авыл хуҗалыгы исәбен алуга әзерлек буенча Татарстан Республикасының дәүләт вәкаләтләрен бирү турында”гы закон проектын беренче укылышта кабул ителде. Әлеге документ белән комитет рәисе Морат Гаделшин таныштырды. 

Мәгариф турында Россия һәм Татарстан законнары кабул ителеп, тормышка ашырыла башлау Татарстан Республикасының 35 законына үзгәрешләр кертүне таләп итә. Моңа кагылышлы “Татарстан Республикасының аерым закон актларына үзгәрешләр кертү турында”гы закон проектын бүген ТР Дәүләт Советы утырышында беренче укылышта кабул иттеләр. 

Закон проектының асылы белән депутатларны ТР Премьер-министры урынбасары - мәгариф һәм фән министры Энгель Фәттахов таныштырып үтте. 

“Хәзер сайлаулар белән бәйле законнарны карау башлана. Алда әле эш күп. Дүртенче чакырылыш ТР Дәүләт Советының вәкаләтләре быел тәмамланса да, без узган елда 2014 ел өчен кабул иткән планны уңышлы итеп тормышка ашырырга уйлыйбыз”, - дип белдерде бүген ТР Дәүләт Советы Рәисе Фәрит Мөхәммәтшин матбугат очрашуы вакытында. 

Аның сүзләренә караганда, сайлау кампаниясе парламент эшчәнлегенә йогынты ясаячак. 

Матбугат очрашуы вакытында Фәрит Мөхәммәтшин элек булган схемага үзгәрешләр кертү зарурлыгын эчтәге миграция (халык саны үзгәрү) мәсьәләләре белән бәйләп аңлатты. Бүгенге көндә Татарстан Республикасында 2 млн. 936 мең 799 сайлаучы исәпләнә. Һәрбер округта якынча 58736 сайлаучы булачак. Шул ук вакытта күрсәткечләр 10 процентка кимү яки арту, 20 процентка кимү юнәлешендә дә чагылыш табарга мөмкин. Фәрит Мөхәммәтшин ТР Дәүләт Советына бер мандатлы сайлау округлары аша сайланырга теләүчеләргә әлеге округлар белән таныша торырга киңәш итте.
Татарстан Республикасында Кеше хокукларын яклау буенча вәкаләтле вәкил Сәрия Сабурская Татарстан Республикасында кеше хокукларын һәм ирекләрен яклауга багышланган доклад белән чыкты. 

2013 елда аңа язма рәвештә һәм электрон почта аша 1750 шикаять һәм башка мөрәҗәгатьләр килгән. 189 шикаять буенча хокукларны кире кайтару буенча чаралар тормышка ашырылган. 1022 кешене Сәрия Сабурская шәхсән кабул иткән. 

2013 елда Татарстан Республикасында Кеше хокукларын яклау буенча вәкаләтле вәкилнең җәмәгать ярдәмчеләренә 2090 мөрәҗәгать килгән. Алар үз чиратында, мәсьәләләрне хәл итү өчен, хокук яклау, җирле үзидарә органнарына, граждан җәмгыяте институтларына мөрәҗәгать иткән.
Татарстанның Эчке эшләр министрлыгында кадрлар әзерлегенә аеруча зур әһәмият бирә башлаганнар. Узган елда гына да җитәкчелек эшенә салкын караучы 153 хезмәткәр белән хушлашкан. Бу турыда республиканың эчке эшләр министры Артем Хохорин хәбәр итте. Ул Татарстанның Дәүләт Советы депутатлары алдында хисап тотты. 

 Министр сүзләренә караганда, хәзерге вакытта Татарстан Россиянең иң имин һәм тыныч төбәкләреннән санала. Республикада яшәүче халыкның 68 проценты полиция хезмәткәрләре эшеннән канәгать булуларын, кирәк икән хокук сакчыларының, һичшиксез, ярдәмгә киләчәкләренә ышанычын белдерә. Өстәвенә, 2013 елда Татарстанда теркәлгән җинаятьләр саны да шактый кимегән һәм якынча 46 мең тәшкил иткән. Бу узган 20 ел эчендәге иң яхшы күрсәткечләрдән санала. 

Фикер алышу вакытында полиция идарәсендә эшләүче хезмәткәрләр әзерлегенә дә зур игътибар бирелде. Фәрит Мөхәммәтшин бу мәсьәләне катгый контрольгә алу кирәклеген ассызыклады. Ә менә Артем Хохорин сүзләренә караганда, бу өлкәдә эшчәнлек инде башланып киткән. 

	
	Дәүләт Советының чираттан тыш утырышы


27 февральдә Дәүләт Советының чираттан тыш утырышы булды. 

Утырышның көн тәртибе:

Татарстан Республикасы Дәүләт Советының (парламентының) Кырым Автономияле Республикасы халыкларына мөрәҗәгате турында.
Татарстан Дәүләт Советы депутатлары парламентның чираттан тыш утырышына җыелып, Кырым Автономияле Республикасы халкына мөрәҗәгать кабул итте. ТР Дәүләт Советы иҗтимагый-сәяси һәм социаль-икътисадый вәзгыять уңаеннан нык борчылуын белдереп, Кырым халкын низагны тыныч юл белән хәл итәргә чакыра. 

“Вәзгыятьне катлауландырырга, ышаныч һәм милләтара килешү атмосферасын бозарга омтылучы көчләр булуына  дәлилләр бар. Татарстан Дәүләт Советы депутатлары Кырымдагы вәзгыять уңаеннан нык борчылу белдерә”, - диде парламент башлыгы Фәрит Мөхәммәтшин утырышны ачып. 

ТР Дәүләт Советы әлеге низагны тыныч юл белән хәл итәргә чакырып Кырым Автономияле Республикасы халкына мөрәҗәгать кабул итте. 

“Иҗтимагый-сәяси һәм социаль-икътисадый вәзгыятькә тирән борчылып, көч куллануны гаепләп һәм “мәйдан” аша аерым төркемнәр файдасына сәяси карарлар кабул итүне, бу омтылышларның Кырым Автономияле Республикасы территориясенә үтеп керүен булдырмаска өндәп, Татарстан Республикасы Дәүләт Советы (парламенты): 

1. Барлык каршы торучы якларны дәүләт эчендә килеп туган каршылыкларны тыныч юл белән, сәяси-дипломатик ысуллар кулланып, хәл итәргә чакыра. 

2. Кырым Автономияле Республикасының барлык халыкларын – украиннарны, русларны, кырым татарларын милләтара һәм конфессияара тынычлыкны һәм татулыкны саклап калырга, конфликтны хәл итүнең радикаль алымнарыннан катгый баш тартырга чакыра. 

3. Кырым Автономияле Республикасы хакимиятен дәүләт эчендәге конфликтта барлык катнашучыларның көч куллану алымнарын кискен гаепләргә чакыра. 

Без конфликтны Кырым автономиясенең конституциячел-хокукый статусы тайпылышсыз сакланган килеш хәл итүне хуплыйбыз. 

Татарстан Республикасы Дәүләт Советы (парламенты) конфликтларны җайга салу барышында законлы тыныч юлларга өстенлек бирергә, кеше һәм граждан хокукларын үтәүдә Берләшкән Милләтләр Оешмасының төп документларында күрсәтелгән какшамас принципларны кулланырга кирәк дип саный”, - диелә әлеге документта. 

Татарстан Республикасы Дәүләт Советы депутатлары Марат Хәйруллин, Марат Галиев, Разил Вәлиев, Ринат Закиров, Рафил Ногманов һәм Хафиз Миргалимов Кырымдагы хәлләр уңаеннан борчылып һәм бу вәзгыятькә карашларын белдереп чыгыш ясадылар. 

“Бу көннәрдә Кырымда яшәүче халыкларның киләчәк язмышлары хәл ителә. Без – Татарстан парламенты депутатлары, бу аянычлы хәлләрне бер читтән тыныч кына күзәтеп тора алмыйбыз. Без Украинадагы, Кырымдагы катлаулы хәлләргә битараф түгел, без болай да фаҗигале язмышлы кырым татарларының, Кырымдагы бер халыкның да яңа фаҗигаларга дучар булуын теләмибез, - диде үз чыгышында Разил Вәлиев. - Цивилизацияле җәмгыятьтә һәр кешенең, һәр халыкның үзенчәлекләрен, динен, телен, гореф-гадәтләрен саклау өчен мөмкинлекләр булырга тиеш. Украиннарга – украин, русларга – рус, татарларга – татар булып яшәү өчен шартлар тудырылган җирдә мондый ыгы-зыгыларга сәбәп калмас иде. Ә халыклар белән халыклар бер-берсен ихтирам итеп, бер гаилә булып яшәгәндә, сәяси мәсьәләләр дә, тарихи үпкәләр дә онытылыр, алар да әкренләп хәл ителер, дөньялар да имин булыр иде”. 

Дәүләт киңәшчесе Минтимер Шәймиев та Кырымдагы вәзгыять уңаеннан үз фикерен белдерде. 

“Украинада теләсә нинди хакимият булганда да кала торган тарихи, катлаулы проблемалар һәм мәсьәләләр күп”, - дип билгеләп үтте ул. Аның сүзләренә караганда, бүгенге проблемаларны сөйләшүләр өстәле артында хәл итәргә һәм, низаг дәвам итмәсен өчен, барысын да эшләргә кирәк булачак. Шул ук вакытта бу территориядә яшәүче күп санлы кешеләрнең мәнфәгатьләрен яклау турында истән чыгармау зарур, дип саный ул. 

Татарстан Дәүләт Советы Кырым Автономияле Республикасы Югары Советына парламент делегациясен җибәрергә карар кылды. Аның составына Мәдәният, фән, мәгариф һәм милли мәсьәләләр комитеты рәисе Разил Вәлиев, Законлылык һәм хокук тәртибе комитеты рәисе урынбасары Рафил Ногманов, Бөтендөнья татар когрессы башкарма комитеты рәисе Ринат Закиров, депутатлар Виктор Бударин, Роберт Миңнуллин кергән. 

Нәкъ менә алар республика парламенты позициясен Кырым Автономияле Республикасы Югары Советы парламентарийларына җиткерергә тиеш.
	
	Депутатлар берләшмәләрендә


■ 13 февральдә Дәүләт Советының кырык алтынчы утырышы алдыннан КПРФ фракциясе аның көн тәртибенә кертелгән сораулар буенча үз позициясен ачыклады һәм февраль аена эш планын раслады. Коммунист-депутатлар Татарстан парламентына депутатлар сайлауга әзерлек чорында республиканың башка сәяси көчләре белән хезмәттәшлек мөмкинлеге турында да фикер алыштылар.

Парламент утырышының көн тәртибен карап, фракция күпчелек сораулар буенча уңай тавыш бирергә булды. Аерым закон проектлары буенча ачыклагыч сораулар бирергә килешенде. 

Фракция җитәкчесе Хафиз Миргалимов “Сугыш балаларына дәүләт социаль ярдәме чаралары турында” закон проектын камилләштерү буенча эшнең дәвам итүе турында белдерде. Шул максатта 18 февральгә түгәрәк өстәл планлаштырыла, анда шул закон кагылачак затлар, җәмәгатьчелек, дәүләт органнары һәм массакүләм мәгълүмат чаралары вәкилләре чакырылачак. Бу сорау буенча фикер алышуларда актив катнашкан РФ Дәүләт Думасы депутаты Виктор Пешков сугыш чоры балаларына ярдәм чараларын, иң беренче чиратта федераль үзәк тәэмин итәргә тиеш дип саный. “Әлеге категориягә керүче гражданнарның балачаклары туры килгән еллар, - диде ул, - бөтен ил өчен авыр булган лабаса. Шуңа күрә илнең барлык регионнары өчен уртак закон кабул ителергә һәм барлык субъектларда яшәүчеләргә бертигез күләмдә ярдәм каралырга тиеш. Алар барысы да Россия Федерациясе гражданнары, ә аерым өлкәләрнеке яисә республикаларныкытүгел”. 

Депутатлар Леонид Иванов, Альберт Бикмуллин, Артем Прокофьев һәм Валетин Кострин, фракция утырышының көн тәртибенә кертелгән сорауларны караганда, закон проектларын финанс-икътисадый яктан тирәнрәк нигезләү зарурилыгына басым ясадылар. Алар фикеренчә, бу максатта Дәүләт Советы Аппараты мөмкинлекләрен ешрак кулланырга кирәк. 

Шулай ук фракция тарафыннан 2014 елның февраль-март айларына тәгаенләнгән түгәрәк өстәлләр һәм матбугат конференцияләренең темалары турында да җанлы сөйләшү булды. Алар ТКХ проблемаларына, Ленинград блокадасы бетүгә 70 ел тулу, совет гаскәрләренең Әфганстаннан чыгарылуына 25 ел тулу, беренче совет Конституциясенә 90 ел тулу кебек юбилейларга багышланачак.

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html

